
Монгол Улсын Их Хурлын 2021 оны намрын ээлжит чуулганы 
Байгаль орчин, хүнс, хөдөө аж ахуйн байнгын хорооны 
12 дугаар сарын 15-ны өдөр /Лхагва гараг/-ийн 
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 11 цаг 22 минутад Төрийн ордны “Их эзэн Чингис хаан” танхимд эхлэв. 
 

Чөлөөтэй: Ж.Бат-Эрдэнэ, Д.Өнөрболор.
 
Нэг.Генетик нөөцийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.10.17-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Ц.Уранчимэг, мөн яамны Хуулийн хэлтсийн дарга Д.Хэрлэнчимэг, Оточ Манрамба их сургуулийн захирал Д.Нацагдорж, хуульч, судлаач М.Энхмэнд нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Д.Нарантуяа, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

Хуулийн төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Г.Тэмүүлэн танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-д заасны дагуу Генетик нөөцийн тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 

Х.Болорчулуун: 1.Улсын Их Хурлын гишүүн Г.Тэмүүлэн, Ж.Бат-Эрдэнэ, Б.Бейсен, Б.Саранчимэг, Ц.Цэрэнпунцаг, Т.Энхтүвшин /цаашид “Ажлын хэсэг” гэх/ нарын гаргасан, Төслийн 11 дүгээр зүйлийн 11.3 дахь хэсгийн “Байгалийн ургамлыг” гэснийг “Нэн ховор, ховор ургамлыг” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
13

Татгалзсан: 

  2

Бүгд: 


15

86.7 хувийн саналаар дэмжигдлээ. 

2.Төслийн 18 дугаар зүйлийн 18.4 дэх хэсгийн “хэлбэртэй байна” гэснийг “дэмжлэг хэлбэртэй байж болно.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
14

Татгалзсан: 

  1

Бүгд: 


15

93.3 хувийн саналаар дэмжигдлээ. 

Генетик нөөцийн тухай хуулийг батлахтай холбогдуулан “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийн анхны хэлэлцүүлгийг хийв. 

Байнгын хорооны дарга Х.Болорчулуун тогтоолын төслийг танилцуулав. 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Х.Болорчулуун: “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийг дэмжье гэсэн санал хураалт явуулъя. 

Зөвшөөрсөн: 
13

Татгалзсан: 

  2

Бүгд: 


15

86.7 хувийн саналаар дэмжигдлээ. 

Ажлын хэсгийн ахлагч, Улсын Их Хурлын гишүүн Г.Тэмүүлэн тогтоолын төслийн талаар зарчмын зөрүүтэй санал гараагүй байгаа тул Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасны дагуу анхны хэлэлцүүлгийг эцэслэн батлах үе шаттай нэгтгэн явуулах гэсэн горимын санал гаргав.


Х.Болорчулуун: Улсын Их Хурлын гишүүн Г.Тэмүүлэнгийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:
12

Татгалзсан:

  3

Бүгд:                        15
80.0 хувийн саналаар горимын санал дэмжигдлээ. 

Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.  

Уг асуудлыг 11 цаг 33 минутад хэлэлцэж дуусав.
Хоёр.Байнгын хорооны тогтоолын төсөл /12 дугаар сарын хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Д.Нарантуяа, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

Байнгын хорооны дарга Х.Болорчулуун Байнгын хорооны тогтоолын төслийг танилцуулав.

Танилцуулгатай холбогдуулан Улсын Их Хурлын гишүүн Н.Ганибал санал хэлэв.

Х.Болорчулуун: “Монгол Улсын Их Хурлын 2021 оны намрын ээлжит чуулганы 12 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя. 

Зөвшөөрсөн:
10

Татгалзсан:

  5

Бүгд: 


15

66.7 хувийн саналаар тогтоол батлагдлаа.

Уг асуудлыг 11 цаг 45 минутад хэлэлцэж дуусав.
Гурав.Ажлын хэсэг байгуулах тухай Байнгын хорооны тогтоолын төсөл /“Улсын тусгай хамгаалалттай газрын ангиллыг шинэчлэн тогтоох тухай” Улсын Их Хурлын 1995 оны 26 дугаар тогтоолд нэмэлт оруулах тухай Улсын Их Хурлын тогтоолын төслийг Улсын Их Хурлын чуулганы хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Д.Нарантуяа, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

Байнгын хорооны дарга Х.Болорчулуун “Ажлын хэсэг байгуулах тухай” Байнгын хорооны тогтоолын төслийг танилцуулав.

Төсөлтэй холбогдуулан Улсын Их Хурлын гишүүн Б.Бейсен, Г.Мөнхцэцэг, Н.Наранбаатар, Ж.Батжаргал нар үг хэлэв.
Х.Болорчулуун: “Ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя. 

Зөвшөөрсөн: 
14
Татгалзсан:

  4
Бүгд:


18
77.8 хувийн саналаар тогтоол батлагдлаа.

Уг асуудлыг 11 цаг 55 минутад хэлэлцэж дуусав.
Дөрөв.Хүнсний тухай хуулийн хэрэгжилтийн буюу стратегийн хүнс болох улаан буудайн ургацын байдал, нөөц бүрдүүлэлт, борлуулалт, төмс, хүнсний ногооны үйлдвэрлэл, хангалтын байдал, үр шинэчлэлт хангамжийн талаар хяналт шалгалт хийх ажлын хэсгийн тайлан сонсох

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны бодлого, төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга В.Үнэнбат, Хөдөө аж ахуйг дэмжих сангийн гүйцэтгэх захирал О.Сумъяасүрэн нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Д.Нарантуяа, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, мөн хэлтсийн референт Г.Алтанцэцэг, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Ц.Рэнцэнтогтох нар байлцав.

Байнгын хорооны 2021 оны 11 дүгээр тогтоолоор байгуулсан Хүнсний тухай хуулийн хэрэгжилтийн буюу стратегийн хүнс болох улаан буудайн ургацын байдал, нөөц бүрдүүлэлт, борлуулалт, төмс, хүнс ногооны үйлдвэрлэл, хангалтын байдал, үр шинэчлэлт хангамжийн талаар хяналт шалгалт хийсэн ажлын хэсгийн тайланг Ажлын хэсгийн ахлагч, Улсын Их Хурлын гишүүн Ц.Туваан танилцуулав.

Ажлын хэсгийн танилцуулгатай холбогдуулан Улсын Их Хурлын гишүүн Б.Бат-Эрдэнэ, Г.Мөнхцэцэг, Г.Тэмүүлэн, Х.Болорчулуун нарын тавьсан асуултад Ажлын хэсгийн ахлагч, Улсын Их Хурлын гишүүн Ц.Туваан, Хүнс, хөдөө аж ахуй, хөнгөн үйлдвэрийн яамны бодлого, төлөвлөлтийн газрын дарга Ц.Болорчулуун, мөн яамны Хөдөө аж ахуйг дэмжих сангийн гүйцэтгэх захирал О.Сумъяасүрэн нар хариулж, тайлбар хийв. 

Улсын Их Хурлын гишүүн Т.Аубакир, Г.Ганболд, Ж.Батжаргал, Б.Бат-Эрдэнэ, Т.Энхтүвшин, Х.Болорчулуун нар үг хэлэв. 

Улсын Их Хурлын гишүүд ажлын хэсгийн тайланг сонслоо. 
Байнгын хорооны хуралдаанаар 4 асуудал хэлэлцэв.

Хуралдаан 1 цаг 58 минут үргэлжилж, 19 гишүүнээс 17 гишүүн хүрэлцэн  ирж, 89.5 хувийн ирцтэйгээр 13 цаг 20 минутад өндөрлөв. 
 
 

  
Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА





Х.БОЛОРЧУЛУУН
 

Тэмдэглэл хөтөлсөн:
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ 






Ц.АЛТАН-ОД

МОНГОЛ УЛСЫН ИХ ХУРЛЫН
2021 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ
12 ДУГААР САРЫН 15-НЫ ӨДӨР /ЛХАГВА ГАРАГ/-ИЙН
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Х.Болорчулуун: Эрхэм гишүүдийн энэ өдрийн амгаланг айлтгая. 

Байнгын хорооны гишүүдийн ирц 57.9 хувьтай бүрдсэн тул Байгаль орчин, хүнс, хөдөө аж ахуйн байнгын хорооны 2021 оны 12 дугаар сарын 15-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. 

Хэлэлцэх асуудал. Нэг. Генетик нөөцийн тухай хуулийн төсөл болон хамт өргөн мэдүүлсэн хуулийн төслүүд. Засгийн газар 2019 оны 10 сарын 17-ны өдөр өргөн мэдүүлсэн. Эцсийн хэлэлцүүлэг. 

Хоёрт нь, Байнгын хорооны тогтоолын төсөлд намрын ээлжит чуулганы 12 дугаар сард хэлэлцэх асуудлын цаглавар батлах. 

Гуравт нь, Ажлын хэсэг байгуулах тухай Улсын Их Хурлын гишүүн Г.Тэмүүлэн өргөн мэдүүлсэн “Улсын тусгай хамгаалалттай газрын ангиллыг шинэчлэн тогтоох тухай” Улсын Их Хурлын 1995 оны 26 дугаар тогтоолд нэмэлт оруулах тухай Улсын Их Хурлын тогтоолын төсөл. 

Дөрөвт нь, Байнгын хорооны 2021 оны 11 дүгээр тогтоолоор байгуулсан Хүнсний тухай хуулийн хэрэгжилтийн буюу стратеги, үс болох улаан буудайн ургацын байдал, нөөц бүрдүүлэлт, борлуулалт, төмс, хүнсний ногооны үйлдвэрлэл, хангалтын байдал, үр шинэчлэл, хангамжийн талаар хяналт шалгалт хийх ажлын хэсгийн тайлан сонсох.

Хэлэлцэх асуудлын талаар саналтай гишүүд байна уу? 

Хэлэлцэх асуудлаар саналтай гишүүд байхгүй тул асуудалдаа оръё. /алх цохив/

Нэг.Генетик нөөцийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.10.17-ны өдөр өргөн мэдүүлсэн, эцсийн хэлэлцүүлэг/

Нэгдүгээр асуудал. Генетик нөөцийн тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг явуулъя. 

Эцсийн хэлэлцүүлэгт бэлтгэсэн тухай ажлын хэсгийн танилцуулга болон эцсийн хувилбарын төслийг гишүүдэд тараасан байгаа. Хуулийн төслүүдийн эцсийн хэлэлцүүлэгт бэлтгэсэн тухай ажлын хэсгийн танилцуулгыг ажлын хэсгийн ахлах Улсын Их Хурлын гишүүн Ганзоригын Тэмүүлэн танилцуулна. 

Г.Тэмүүлэн: Байнгын хорооны дарга эрхэм гишүүд ээ. 

Монгол Улсын Засгийн газраас 2019 оны 10 сарын 17-ны Улсын Их Хуралд өргөн мэдүүлсэн Генетик нөөцийн тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурлын 2021 оны 11 дүгээр сарын 25-ны өдрийн чуулганы нэгдсэн хуралдаанаар хэлэлцэн шийдвэрлэж, эцсийн эцэст бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3 дахь заалтын дагуу хуулийн төслийн 11 дүгээр зүйлийн 11.3 дахь хэсэг, 18 дугаар зүйлийн 18.4 дэх хэсгийг дахин санал хураалгах шаардлагатай гэж үзсэн тул зарчмын зөртэй саналын томьёоллын төслийг бэлтгэлээ. 

Монгол Улсын Засгийн газраас өргөн мэдүүлсэн хуулийн төсөлд татвартай холбоотой харилцааг тусгасан боловч хэлэлцүүлгийн явцад татвартай холбогдох зохицуулалтыг бүрэн зохицуулаагүй гэж үзэж, Улсын Их Хурлын чуулганы нэгдсэн хуралдааны анхны хэлэлцүүлгээр татвартай холбогдох хэсгийг хасах өөрчлөлтийг оруулах санал дэмжигдсэн. 

Дээрх санал дэмжигдсэнтэй уялдуулан Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь заалтад Улсын Их Хурал шаардлагатай гэж үзвэл хууль, тогтоолыг хэрэгжүүлэх арга хэмжээний тогтоол, уг хуулийг дагаж мөрдөх журмын тухай хуулийн төслийг энэ хуулийн 39, 40, 41, 42, 43, 44 дүгээр зүйлд заасны дагуу хэлэлцэн баталж болно гэж заасны дагуу Хууль баталсантай холбогдуулан авах арга хэмжээний тухай Улсын Их Хурлын тогтоолын төслийг боловсруулан Та бүхэнд тараасан байгаа. 

Байгаль орчин хүнс, өнөө аж ахуйн байнгын хороо нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган, агуулга, зарчмыг алдагдуулахгүйгээр, нэр томьёог жигдлэх, өөрчлөн найруулсантай холбогдуулан төслийн зүйл, заалтын дугаарыг нийцүүлж өөрчлөх, бүтэц, найруулгын шинжтэй засваруудыг хийж, эцсийн хөтөлбөрийн төслийг бэлтгэлээ. 

Байнгын хорооны дарга, эрхэм гишүүд ээ, 

Генетик нөөцийн тухай хуулийн төсөл болон хамт өргөн мэдүүлсэн хуулийн төслүүдийн талаарх эцсийн хувилбарын болон эцсийн хэлэлцүүлэгт бэлтгэсэн тухай танилцуулгын төсөл зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Х.Болорчулуун: Генетик нөөцийн тухай хуулийн ажлын хэсэг гишүүдийн ажлын хэсэг 4-өөс 5 удаа хуралдсан байгаа. Дэд ажлын хэсэг бараг 20 шахам удаа хуралдсан. Мөн хэлэлцүүлэг зохион байгуулсан байгаа. 

Энэ дээр ажлын хэсгийн ахлах Г.Тэмүүлэн идэвхтэй сайн ажилласан. Энэ хуулийг нэлээн нухацтайгаар хэлэлцэж оруулж байгааг энд дурдъя. 

Хэлэлцэж байгаа асуудалтай холбогдуулан хүрэлцэн ирсэн ажлын хэсгийг танилцуулъя. Ц.Уранчимэг Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга ирсэн байна. Д.Хэрлэнчимэг Байгаль орчин, аялал жуулчлалын яамны Хуулийн хэлтсийн дарга, Д.Нацагдорж Оточ Манрамба их сургуулийн захирал ирсэн байна. Л.Цэрэнням Нэгдсэн Үндэстний Байгууллагын хөгжлийн хөтөлбөрийн Нагоягийн протоколыг хэрэгжүүлэх төслийн ахлах зөвлөх. М.Энхмэнд хуульч, судлаач ирсэн байна. 

Ийм бүрэлдэхүүнтэй ажлын хэсэг байна. 

Ажлын хэсгийн ахлагч Г.Тэмүүлэнгийн танилцуулгатай холбогдуулан асуулт асуух гишүүд байна уу? Асуулт асуух гишүүн байхгүй байна. 

Мөн Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу хураалгах хоёр санал байгаа. 

Энэ санал хуралдаанд оролцсон гишүүдийн гуравны хоёроос доошгүй нь дэмжиж байж чуулганы нэгдсэн хуралдаанд санал хураалт явуулна. 

Зарчмын зоригтой саналын томьёоллын үндэслэлийг ажлын хэсгийн ахлагч Г.Тэмүүлэн танилцуулна. 

Г.Тэмүүлэн: Генетик нөөцийн тухай хуулийн төслийн талаарх зарчмын зөрүүтэй саналын томьёоллыг Та бүхэнд танилцуулъя. 

Зарчмын зөрүүтэй саналын томьёолол маань 2 санал байгаа. 

Нэгдүгээрт, төслийн 11 дүгээр зүйлийн 11.3 дахь хэсгийг “Байгалийн ургамлыг” гэснийг “нэн ховор, ховор ургамлыг” гэж өөрчлөх. Санал гаргасан ажлын хэсэг байгаа. 

Хоёр дахь санал нь, 18 дугаар зүйлийн 18.4 дэх хэсгийн “хэлбэртэй” гэснийг “дэмжлэг хэлбэртэй байж болно” гэж өөрчлөх энэ саналын томьёоллыг оруулж ирсэн. 

Мөн зарчим зартай 2 саналын томьёоллоос гадна “Хууль баталсантай холбогдуулан авах арга хэмжээний тухай” Монгол Улсын Их Хурлын тогтоолын төслийг ажлын хэсгээс боловсруулж оруулж ирсэн. 

Тогтоол төсөл маань нийт 2 зүйл заалттай. Эхний гол зүйл, заалт нь хууль батлагдсантай холбогдуулан холбогдох журмыг боловсруулж, энэ 2022 оны 6 сарын 01-ний дотор баталж мөрдүүлэх үүрэг даалгаврыг Засгийн газарт өгч байгаа. 

Хоёр дахь асуудал нь, Генетик нцийн тухай хуулийн 19 дүгээр зүйлийн 19.4 дэх хэсэгт заасан генетик нөөц ашигласны үр шимийн төлбөрийг төлөх, төвлөрүүлэхтэй холбоотой харилцааг зохицуулсан холбогдох хууль тогтоомжид нэмэлт, өөрчлөлт оруулах хуулийн төслийг мөн 2022 оны 3 сарын 01-ний дотор Улсын Их Хуралд өргөн мэдүүлэх үүрэг даалгаврыг Засгийн газарт өгөх ийм тогтоол төслийг оруулж ирж байна. 

Тэгээд Та бүхэн маань зарчмын зөрүүтэй саналын томьёолол, эцсийн хэлэлцүүлэгт гуравны хоёрын саналаар дэмжих учир ажлын хэсгийн саналыг дэмжиж өгөхийг Та бүхнээсээ хүсэж байна. Баярлалаа.

Х.Болорчулуун: Саналын томьёоллыг Г.Тэмүүлэн гишүүн уншлаа.

Генетик нөөцийн тухай хуулийн төслийн талаарх зарчмын зөрүүтэй саналын томьёолол.

Нэг.Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3 дахь заалтын дагуу хураалгах зарчмын зөрүүтэй санал.

Төслийн 11 дүгээр зүйлийн 11.3 дахь хэсгийн “Байгалийн ургамлын” гэснийг “Нэн ховор, ховор, ховор ургамлыг” гэж өөрчлөх. Санал гаргасан Ажлын хэсэг. 

Дэмжье гэсэн томьёоллоор санал хураалт явуулна. Дэмжье гэсэн томьёоллоор санал. 

Миний энэ яг гацаа гарлаа. Тийм. Дэмжсэн шүү. Протоколд оруулчихаарай. 

Уг санал 86.7 хувиар дэмжигдлээ. 

Хоёрдугаарт, төслийн 18 дугаар зүйлийн 18.4 дэх хэсгийн “хэлбэртэй байна” гэснийг “дэмжлэг хэлбэртэй байж болно.” гэж өөрчлөх.

Санал гарсан ажлын хэсэг. Дэмжье гэсэн томьёоллоор санал хураалт явуулъя. 

Уг санал 93.3 хувиар дэмжигдлээ. Үндсэндээ зарчмын зөрүүтэй хоёр санал хоёулаа гуравны хоёрын босго давлаа. Батлагдлаа.

Хуулийн төслийн эцсийн хэлэлцүүлгийг явуулж дууслаа. 

Генетик нөөцийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулж дууслаа. 

Хуулийн төслийн эцсийн хэлэлцүүлэгт бэлтгэсэн талаарх Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн Ганзоригийн Тэмүүлэн танилцуулна. 

Түрүүнд ажлын хэсгийн ахлах танилцуулгадаа дурдсан байгаа. 

Генетик нөөцийн тухай хуулийг батлахтай холбогдуулан “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн дагуу явуулъя. 

Тогтоолын төсөлтэй холбогдуулан асуулт асуух гишүүн байна уу? Асуулт асуух гишүүн байхгүй байна. 

Тогтоолын төсөл нь үндсэндээ нэг заалттай тул төслийг бүхэлд нь танилцуулаад санал хураалт явуулъя. 

Тогтоолын төслийг дэмжье гэсэн томьёоллоор санал хураалт явуулна. 

Хууль баталсантай холбогдуулан авах арга хэмжээний тухай тогтоолын төсөл. 

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь: 

1.Генетик нөөцийн тухай хуулийн хэрэгжилтийг хангуулах чиглэлээр дараах арга хэмжээг авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай: 

1/Генетик нөөцийн тухай хуульд заасан холбогдох журмыг боловсруулж 2022 оны 06 сарын 01-ний дотор баталж, мөрдүүлэх;

2/Генетик нөөцийн тухай хуулийн 19 дүгээр зүйлийн 19.4 дэх хэсэгт заасан генетик нөөц ашигласны үр шимийн төлбөрийг төлөх, төвлөрүүлэхтэй холбоотой харилцааг зохицуулсан холбогдох хууль тогтоомжид нэмэлт, өөрчлөлт оруулах хуулийн төслийг боловсруулж 2022 оны 03 сарын 01-ний дотор Улсын Их Хуралд өргөн мэдүүлэх. 

2.Энэ тогтоолын биелэлтэд хяналт тавьж ажиллахыг Монгол Улсын Их Хурлын Байгаль орчин, хүнс хөдөө аж ахуйн байнгын хороо /Х.Болорчулуун/-нд даалгасугай. 

Ийм тогтоол батлагдаж байгаа. Дэмжье гэсэн томьёоллоор санал хураалт явуулъя. Уг тогтоолын төслийг. Санал хураалт.

Горимын санал. Г.Тэмүүлэн гишүүн. 

Г.Тэмүүлэн: Гишүүддээ “Хууль баталсантай холбогдуулан авах арга хэмжээний тухай” Их Хурлын тогтоолын төслийг дэмжиж өгсөнд баярлалаа. 

Тэгээд Их Хурлын чуулганы хуралдааны дэгийн тухай хуульд заасны дагуу 39.22 дээр хуулийн төслийн талаар зарчмын зөрүүтэй саналын томьёолол гараагүй бол хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг гаргаж болно гэж заасан байдаг. 

Тэгээд энэ дагуу эцэслэн батлах үе шаттай нэгтгэн явуулах горимын саналыг гаргаж байна. Тэгээд энэ саналыг дэмжиж хүлээж авахыг гишүүдээс хүсэж байна. 

Х.Болорчулуун: Ажлын хэсэг ахлагч горимын санал танилцууллаа. 

Түрүүнд дэмжье гэсэн томьёоллоор хууль тогтоолын төсөл нь 86.7 хувиар дэмжигдсэн. 

Г.Тэмүүлэн гишүүний гаргасан анхны хэлэлцүүлгээр баталъя гэсэн горимын саналыг дэмжье гэсэн томьёоллоор санал хураалт явуулъя. Санал хураалт.

Миний энэ гэрэл нь асахгүй гацаатай байна. Кнопны. Би дэмжсэн шүү. Протоколд. Өөрөө татгалзаж байгаа юм шиг одоо Байнгын хорооны даргын хувьд. Юу болохгүй байна. 

Уг санал анхны санал 80.0 хувиар дэмжигдлээ. 

Байнгын хорооны санал, дүгнэлтийг Улсын Их Хурлын гишүүн Ганзоригийн Тэмүүлэн чуулганд танилцуулна. 

Хууль батлагдлаа. Байнгын хорооноос. Гишүүдэд баярлалаа. 

Хоёрдугаар асуудлыг хэлэлцье. Мөн дэд ажлын хэсгийхэнд баярлалаа. Тийм. Идэвхтэй сайн оролцсон. Олон удаа хуралдсан. 

Хоёр.Байнгын хорооны тогтоолын төсөл 

/12 дугаар сарын хэлэлцэх асуудлын цаглавар батлах тухай/
Хоёрдугаар асуудлаа хэлэлцье. Монгол Улсын Их Хурлын 2021 оны намрын ээлжит чуулганы 12 дугаар сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг хэлэлцье. 

Монгол Улсын Их Хурлын чуулганы хуралдааны дэгийн тухай хуулийн 10.5-д ээлжит чуулганы хэлэлцэх асуудлыг баталсан Улсын Их Хурлын тогтоолын заасан хууль, тогтоолын төслийн хэлэлцэх дарааллыг зөвлөлийн саналыг харгалзан Улсын Их Хурлын дарга сар бүр захирамжаар батална гэж заасны дагуу Монгол Улсын Их Хурлын дарга 2021 оны 11 сарын 29-ний өдөр “Монгол Улсын Их Хурлын 2021 оны намрын ээлжит чуулганы 12 дугаар сард хэлэлцэх асуудлын дараалал тогтоох тухай” 99 дүгээр захирамжийг баталсан.

Монгол Улсын Их Хурлын чуулганы хуралдааны дэгийн тухай хуулийн 10.6-д энэ хуулийн 10.5-д заасан дарааллыг үндэслэн хэлэлцэх асуудлын цаглаврыг Байнгын хороо баталж мөрдүүлнэ гэж заасны дагуу Монгол Улсын Их Хурлын 2021 оны намрын ээлжит чуулганы 12 дугаар сард Байгаль орчин, хүнс, аж ахуйн байнгын хорооны хэлэлцэх асуудлын цаглавар батлах тогтоолын хэсэг Та бүхэнд тараасан байгаа. 

Байгаль орчин, хүнс, хөдөө аж ахуйн байнгын хорооны 12 дугаар сард хэлэлцэх асуудлын цаглавар батлах тухай Байнгын хорооны тогтоолын төсөлтэй холбогдуулан асуулт асууж, үг хэлэх гишүүн байна уу? 

Уг нь сарын эхэнд батлах ёстой. Энэ намын хурал энэ тэр хуралдаад, түрүү долоо хоногт Байнгын хороо хуралдаагүй, даргын зөвлөл хуралдаагүй. Үүнтэй холбоотой бас сарын дунд хүргэсэн шүү. Гишүүд үүнийг ойлгоно биз дээ. 

Н.Ганибал гишүүн санал хэлье. 

Н.Ганибал: Бид нар ч яах вэ сар болгон ингээд хэлэлцэх асуудлаа Байнгын хорооны хэлэлцэх асуудал руу цаглавараараа баталж байна. 

Бид нарын яг одоо нөгөө гол харьяалалд байгаа салбарууд болох хөдөө аж ахуй, түүн дотроо мал аж ахуйн салбар дээр яг энэ 12 сард зайлшгүй Засгийн газарт чиглэл өгөөд явах нэг асуудал байна. Нэгдүгээр асуудал байна. 

Тэр болохоороо өнөөдөр дэлхийн дулааралтай холбоотой, өнөөдөр яг мал бэлтгэх, идшээ бэлдэх энэ цаг хугацаа 12 сарын дунд үеэс эхэлдэг болчихлоо. 

Харамсалтай нь яг энэ цаг хугацаандаа Засгийн газар мал тоолно гээд захиргааны арга хэмжээ гаргаад ингээд 14, 15 хоногоор нь хориод. Тэгээд нөгөө малчдыг, мөн хот суурин газрын хүмүүсийг хүнсээ бэлдэх энэ боломжийг нь хаагаад байгаа юм. 

Тэгэхээр ер нь яах вэ цаг хугацааны хувьд дэлхийн энэ дулаарал мэдрэгдэхгүй байх үед 11 сарыг бид идшээ бэлддэг цаг хугацаа гэж нэрлэдэг байсан. Одоо бол энэ цаг хугацаа 12 сард болсон. 

Тэгэхээр яг энэ цаг хугацаанд бид энэ мал тооллогыг хийдэг нь буруу болчихлоо. Энд бид идэш уушаа хүнсээ бэлдээд. Тэгэхгүй бол нөгөө мал эргээд нэг сар болчихоор эцнэ, турна, нөгөө идэш ууш бэлдэх энэ цаг хугацаа боломжгүй болчихно. 

Тэгэхээр мал тооллогын цаг хугацааг 01 сарын 01-нээс эхлүүлдэг ийм байдлыг бид бас Засгийн газар луу чиглэл өгөөд ингээд хэлэхгүй бол, ойлгуулахгүй бол энэ Засгийн газар ойлгодоггүй юм байна. 

Энэ хүмүүс чинь ажлаа хийж байгаа гээд захиргааны арга хэмжээ аваад л ажил хийж байгаа болохоос үүнийг уг нь бид нараар хэлүүлэхгүй мэдрээд уг нь хийчихмээр байгаа байхгүй юу. Тийм биз дээ. 

Харамсалтай нь заавал малчид маань Их Хурлын гишүүд рүү мессеж бичиж. Тийм ээ. Хэлсний дараа тэрийг нь бид Засгийн газарт ойлгуулж байж ингэж яваад. Нэг ийм энгийн логикийн асуудлуудыг ойлгохгүй байгаа учраас энэ дээр нь энэ өнөөдрийн 12 сар дээрээ бас яг энэ цаг хугацаанд нь тааруулаад. Энэ мал тооллогын цаг хугацааг дэлхийн дулааралтай холбогдуулж хугацааг нь зөв тогтоохыг чиглэл өгсөн ийм тогтоол. Хэдүүлээ хоорондоо тэрийг нь бас хэлэлцээд ярилцаад Та бүхэн тэр бүх малчдаас, сонгогдсон тойргоос чинь хүмүүс бас мэдээлэл ирж байгаа байх. Энэ асуудлыг оруулж өгөөч ээ гэж хүсэж байна. 

Хоёрт нь, мал эмнэлгийн Мал, амьтны эрүүл мэндийн тухай хуулийн хэрэгжилт дээр бид уг нь яаралтай ажлын хэсэг байгуулаад ажиллаж байгаа. Тэгэхдээ цаг хугацааны хувьд олон Их Хурлын гишүүд маань ингээд л өрсөлдөөд л, даанч ингээд хоцрогдоод байна. Энэ чинь мал аж ахуйн үйл ажиллагаа гэдэг чинь маргаашийн асуудлыг өнөөдөр шийддэг. Тэгээд маргааш нь ингээд сүүлд нь явдаг. 

Бид идэшний үед яг энэ вакцинжуулалтын асуудал, малын эрүүл мэндийн асуудал, хавар бид хэрхэн малаа авч явах юм бэ, вакцинаа бүрэн тарьж чадах юм уу, үгүй юм уу гээд. Энэ бүх юмнуудыг бид малчдад тов тодорхой хэлж өгөх гэж энэ ажлын хэсгээ байгуулсан. 

Харамсалтай нь өнөөдөр яг энэ цаг хугацаандаа энэ үүргээ гүйцэтгэж чадахгүй байна. Үүнийг бас та манай ажлын хэсгийн даргад хэлж өгөөч ээ. 

Энэ асуудлуудаа яаралтай аваад өнөөдөр бид нар малчдынхаа хүсэлтийн дагуу тэр ажлын хэсгийг байгуулаад явсан болохоос ямар нэгэн байдлаар юу гэдэг юм, нэг ажлын хэсэг байгуулаад тэрний үр дүнг өөрсдөө хүлээж суух биш ээ. Тэгэхээр энэ дээр анхаарч өгөөч ээ. 

Тэгээд ер нь энэ вакцины асуудал, шүлхий, тэр товруутах гээд л олон өвчнүүд байгаа. Хавар эргээд энэ өвдсөн эргэж сэдрэх юм уу? Вакцинаа энэ гурван сарын дотор хийчих юм уу? Хийхгүй бол бид нар малынхаа тоо толгой дээр бас зарим малчид маань анхаарч байна. Эрүүл байгаа малаа хүнсэнд бэлдээд зах зээл рүү оруулаад ингээд явах боломжийг нь ч гэсэн гаргаж өгмөөр байна. Энэ хоёр асуудлаар саналтай байна. 

Х.Болорчулуун: Н.Ганибал гишүүн ээ. Энэ 12 сарын цаглавар бол зөвхөн Байнгын хороо хэлэлцэх хууль тогтоомжтой холбоотой цаглавар шүү. 

Бусад Байнгын хорооны хэлэлцэх асуудлыг бол бас жичдээ санал гаргаад явж болно. Төлөвлөгөөндөө оруулаад. 

Хоёрдугаарт, тэр малын өвчинтэй холбоотой асуудлыг бол мал эмнэлгийн газар, ажлын хэсгийн ахлагч Ж.Бат-Эрдэнэ мэдээллээ ирүүл. Сонсгол хийнэ гэсэн санал явуулчихсан байгаа шүү. 

Тэгэхээр бид дараа нь сонсоно гэдгийг хэлье. 

Гишүүд асуулт асууж, үг хэлж дууслаа. 

Монгол Улсын Их Хурлын 2021 оны намрын ээлжит чуулганы 12 сард Байгаль орчин, хүнс, хөдөө аж ахуйн байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. 

Гишүүдээ санал хураалт. Дэмжье гэсэн томьёоллоор санал хураалт явуулна. 

Миний энэ ажиллахгүй байна. Ажиллахгүй байна. Энэ өөр энд хийдэг юм уу. 

Цаглавар жаран 66.7 хувиар батлагдлаа.

Гурав.Ажлын хэсэг байгуулах тухай 
/“Улсын тусгай хамгаалалттай газрын ангиллыг шинэчлэн тогтоох тухай” Улсын Их Хурлын 1995 оны 26 дугаар тогтоолд нэмэлт оруулах тухай Улсын Их Хурлын тогтоолын төслийг Улсын Их Хурлын чуулганы хэлэлцүүлэгт бэлтгэх, санал, дүгнэлтийн төсөл боловсруулах 
үүрэг бүхий/
Байнгын хороо хэлэлцэх гуравдугаар асуудлыг хэлэлцье. 

Ажлын хэсэг байгуулах тухай Улсын Их Хурлын гишүүн Г.Тэмүүлэн өргөн мэдүүлсэн “Улсын тусгай хамгаалалттай газар нутгийн ангиллыг шинэчлэн тогтоох тухай” Улсын Их Хурлын 1995 оны 26 дугаар тогтоолд нэмэлт оруулах тухай Улсын Их Хурлын тогтоолын төсөл.

Улсын тусгай хамгаалалтын газрын ангиллыг шинэчлэн тогтоох тухай Улсын Их Хурлын 1995 оны 26 дугаар тогтоолд нэмэлт оруулах тухай Улсын Их Хурлын тогтоолын төслийг Улсын Их Хурлын чуулганы хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий Ажлын хэсгийн ахлах, Ажлын хэсгийн бүрэлдэхүүнд орох саналтай гишүүн байна уу? 

Уг асуудалтай холбогдуулан Б.Бейсен гишүүн саналаа хэлье. 

Б.Бейсен: Энэ тусгай хамгаалалттай газрын ангиллыг шинэчлэн тогтоохтой холбоотой харьяаллын асуудлыг яахгүй бол зарим аймгуудын тусгай хамгаалалттай газрыг өөр аймагт нь оруулчихсан, бүр газар нутгаар нь оруулчихсан, ард иргэдийн хооронд нэлээн маргаан гарч байгаа. Цаашлаад бүр хүн амины хэрэг гарах ч нөхцөл бүрдээд байх шиг байна. 

Энэ асуудлаар аймаг аймагт нь тусгай хамгаалалттай газар өөрийн харьяа газарт нь өгөхгүй, нөгөө аймагт нь оруулчихсан. Засаг захиргаа, нутаг дэвсгэр, түүний нэгжийн тухай хуулийг бас ноцтой зөрчиж байгаа асуудал гарч байна. Энэ дээр анхаарна уу.

Х.Болорчулуун: Б.Бейсен гишүүний хэлж байгаа үнэн. Жишээ нь, Баян-Өлгий аймагт тусгай хамгаалалтай газар нутгийн дийлэнх хувь нь, 80 хувь нь байх аа. 70, 80 хувь нь байхад Ховд аймагт захиргааг нь байгуулчихсан байх жишээтэй. Энэ чинь мэдээж тусгай хамгаалалтай газар нутгаа харж хамгаалахаас авхуулаад зардал чирэгдэл, тэгээд ёстой газар нутгийн маргаан хүртэл үүсгэх нөхцөл бүрдэж байна. Энэ дээр ажлын хэсэг анхаарах ёстой гэдгийг хэлье. 

Г.Мөнхцэцэг гишүүн санал хэлье. 

Г.Мөнхцэцэг: Аймаг болгон дээр, бараг бүс болгон дээр энэ тусгай хамгаалалттай газар нутгийн хил хязгаартай холбоотойгоор зөрчлүүд үүссэн байгаа. 

Сая Б.Бейсен гишүүн хэлж байна. Баян-Өлгийд ч байна. Ер нь тэгээд л Дорноговь, Говьсүмбэр гээд ингээд бүгдэд нь байж байгаа. Тийм.

Тэгээд ирэхээр манай Байнгын хорооноос ажлын хэсгийг нь ахлуулаад Ж.Батжаргал гишүүнээр ахлуулаад ажлын хэсэг гаргасан байгаа. 

Энэ дээр нь нэмээд бас Г.Тэмүүлэн гишүүний гаргасан санаачилгатай холбоотойгоор Архангай аймаг дээр зөрчигдөж байгаа. Газар нутгийн. Тогтоолтой холбоотойгоор ажлын хэсэг гараад ингээд ажиллах гэж байгаа юм байна. Тэгээд энэ ажлын хэсэгт нэгдүгээрт оръё гэсэн бодол байна. 

Хоёрдугаарт, цаашид ер нь Байнгын хороо яах юм гээд бүх аймгуудыг ингээд зөрчилтэй гээд л ингээд л ажлын хэсэг гаргаад ажиллаад байх юм уу, үгүй юм уу. 
Зөвхөн өнөөдөр ингээд Архангай аймаг дээр гаргаж байна гэж байна. Дараа нь дахиад яах юм. Говийн бүс гээд л Дорноговь, Дундговь, Говьсүмбэр гээд явах юм уу? Цаашаа яах юм? Баруун талын бүс гээд л Увс, Говь-Алтай, Баян-Өлгий гээд ингээд явах юм уу? Тийм ээ. 

Тэгэхээр үүнийгээ нэгтгэх нь зүйтэй биш юм уу? Ер нь том ажлын хэсэг чинь өөрөө ямар ажил хийх гэж байгаа билээ. Тэгээд ирэхээр ямар ч байсан энэ ажлын хэсэгт бас орж ажиллая гэсэн ийм санал гаргаж байна. 

Х.Болорчулуун: Н.Наранбаатар гишүүн. Дараа нь Ж.Батжаргал гишүүн. Нэрсээ өгөөрэй. Саналаа хэлье. Асуулт асууя. 

Н.Наранбаатар: Ажлын хэсгийн бүрэлдэхүүнд Т.Энхтүвшин гишүүн, миний бие нэмэгдэж оръё. 

Яагаад гэвэл энэ тусгай хамгаалалттай газар нутгийн цэс өөрчлөгдөхгүй. Ялангуяа говийн бүсэд олон жил болсон. 

Тэгэхээр зэрэг говийн бүсийн энэ дэд бүтцийн хөгжил, төмөр зам, авто зам, боомттой холбоотойгоор газар нутгийн тусгай хамгаалалттай газрын цэсийг бага зэрэг өөрчлөх асуудлууд нэн шаардлагатай байгаа учраас энэ ажлын хэсэгт орж ажиллая гэсэн санал байна. 

Х.Болорчулуун: Ж.Батжаргал гишүүн. 

Тэгэхээр ажлын хэсгийн хурал Байнгын хорооны хуралтай давхцаад хоцорч орж ирлээ. Мэдээлэл тийм нарийнгүй байна. 

Хэлэлцэж байгаа асуудалтай холбогдуулаад хоёр гуравхан зүйл байгаа юм. 

Нэгдүгээрт, энэ Тусгай хамгаалалттай газар нутгийн тухай хуулийн хэрэгжилтэд хяналт шалгалт хийх ажлын хэсэг байгуулагдаад, удирдамж юмнуудаа Байнгын хорооны даргаараа батлуулаад ингээд ажилдаа орж байна. 

Зүгээр энэ хүрээнд цуглуулаад материал юмнуудаа үзэхээр зэрэг тэр “Алсын хараа-2050” таван жилийн үндсэн чиглэлд тодорхой зорилтууд байгаад байгаа юм. 

Тийм учраас тухайн орон нутгийнхаа эрх ашгийн үүднээс хэн нэгэн гишүүн асуудал өргөн барьж хэлэлцүүлнэ гэхээсээ илүүтэйгээр Байгаль орчин, аялал жуулчлалын яам тэр усан сан бүхий газар, ойн сан бүхий газар. Энэ газруудаа тэр нэг бүрэн судалгаа юмнуудаа хийгээд улсын тусгай хамгаалалтад авхуулах санал юмнуудаа иж бүрэн оруулж ирмээр байгаад байгаа юм. 

Бид чинь 25 хувьд хүргэх тухай зорилт тавьсан. Одоогоор 21 хувьтай яваад байгаа юм билээ. Тийм учраас 4 пунктээр энэ тусгай хамгаалалттай газар нутгийн хэмжээг нэмэгдүүлэх ийм зайлшгүй шаардлага, хэрэгцээ байгаа юм билээ. 

Тийм учраас үүнийг цогцоор нь авч үзэж хийх ёстой байх. Тийм учраас өнөөдрийн Байгаль орчин, хүнс хөдөө аж ахуйн байнгын хорооноос энэ холбогдох төрийн захиргааны төв байгууллагад нь чиглэл өгч, бодлогын баримт бичгүүдийн хэрэгжилтийг хангах хүрээнд судалгаа юмнуудаа хийж улсын хэмжээнд цогцоор нь оруулж ирье гэдэг ийм чиглэлийг өгөх юм бол энэ тал дээр нэлээн ахиц дэвшил гарах бололцоо байна гэж ингэж харагдаж байгаа. Ийм санал.

Х.Болорчулуун: Г.Мөнхцэцэг гишүүн түрүүн санал хэлсэн. Ингээд аймаг аймгаар нь хэлцээд байх юм уу. Тусгай хамгаалалтад ангилал өөрчлөх, хил хязгаар тогтоох асуудлыг гэж байна. 

Энэ бол ер нь Г.Тэмүүлэн гишүүний хувьд хаврын чуулганаар энэ Архангайн аймгийн тэр тусгай хамгаалалтад авах, тэр ангиллыг өөрчлөх, хил хязгаарыг тогтоох асуудлыг оруулсан юм. 

Өөр санал орж ирээгүй. Харин одоо Ж.Батжаргал гишүүнээр ахлуулсан ажлын хэсэг дээр бас ажиллаад, идэвхтэй гишүүд ажиллаад өөр өөр зайлшгүй орох шаардлагатай аймгуудыг оруулах нь зүйтэй гэж бодож байна. 

Тэгэхдээ энэ удаа бол Г.Тэмүүлэн гишүүний тусгай хамгаалалтад оруулах газар нутгийг энэ чигээрээ чуулганаар ороод явна гэж ойлгож болно. 

Энэ давхцахгүй шүү. Нэг нь “хэлэлцүүлэгт бэлтгэх” ажлын хэсэг. Нөгөөдөх нь болохоор нь “хяналт, шалгалтын хэрэгжилтийг хангах” ажлын хэсэг шүү. 

Би одоо хэдийгээр нэг аймгийн нэг асуудал ч гэсэн энэ дээр нэгэнт тусгай хамгаалалттай газар нутагт хяналт тавих ажлын хэсгийн ахлагч нь Ж.Батжаргал гишүүн байгаа. 

Энэ асуудал дээр, Архангай энэ асуудал дээр ажлын хэсгийн ахлагчаар Ж.Батжаргал гишүүн хамаараад явах нь илүү зохимжтой гэж бодож байна. Таныг санал болгож байна. Гишүүдэд нь хоёр гурван гишүүн оръё гэсэн.

Г.Тэмүүлэн гишүүн дэмжээд өгнө. Тийм. 

Хэлэлцүүлэгт бэлтгэх ажлын хэсгийн ахлагчаар Ж.Батжаргал гишүүн. Гишүүдээр нь Б.Бейсен гишүүн, Н.Наранбаатар гишүүн, Г.Мөнхцэцэг гишүүн, Т.Энхтүвшин гишүүн.

Ажлын хэсэг байгуулахыг дэмжье гэсэн томьёоллоор санал хураалт явуулъя. Ахлагч болон бусад гишүүдийг. Ж.Батжаргал ахлагчтай ажлын хэсгийн гишүүдийг. 

Дэмжье гэсэн саналын томьёоллоор санал хураалт.

Минийх болохгүй байна. Ажлын хэсэг байгуулах тухай санал 77.8 хувиар батлагдлаа. Дэмжигдлээ. Миний энэ кноп бас болохгүй байна. Би дэмжсэн шүү. 

Дөрөв.Хүнсний тухай хуулийн хэрэгжилтийн буюу стратегийн хүнс болох улаан буудайн ургацын байдал, нөөц бүрдүүлэлт, борлуулалт, төмс, хүнсний ногооны үйлдвэрлэл, хангалтын байдал, үр шинэчлэлт хангамжийн талаар хяналт шалгалт хийх 

ажлын хэсгийн тайлан сонсох

Сүүлийн асуудлыг хэлэлцье. Дөрөвдүгээр асуудал. 

Байнгын хорооны 2021 оны 11 дүгээр тогтоолоор байгуулсан Хүнсний тухай хуулийн хэрэгжилтийн буюу стратегийн хүнс болох улаан буудайн ургацын байдал, нөөц бүрдүүлэлт, борлуулалт, төмс, хүнс ногооны үйлдвэрлэл, хангалтын байдал, үр шинэчлэлт хангамжийн талаар хяналт шалгалт хийх ажлын хэсгийн тайлан сонсох. Ажлын хэсгийн тайлан.

Ажлын хэсгийн ахлагч, Улсын Их Хурлын гишүүн Цэвэгдоржийн Туваан танилцуулна. 

Ц.Туваан: Эрхэм Байнгын хорооны гишүүдийнхээ энэ өдрийн амгаланг айлтгая. 

Тэгээд өнөөдрийн Байнгын хороо маань ирцийн маш өндөр ирцтэйгээр ингээд маш идэвхтэй хуралдаж байгаад баяртай байна. 

Ингээд Байнгын хорооны даргын тушаалаар Хүнсний тухай хуулийн хэрэгжилтийн ажлын хэсэг байгуулагдсан. Энэ ажлын хэсэгт миний бие ахлаад, Улсын Их Хурлын гишүүн Т.Аубакир, Ж.Батжаргал, Г.Дамдинням, Н.Ганибал нар орж ажиллаж байгаа гэдгийг Та бүхэнд хэлье. 

Өнөөдрийн хэлэлцэх асуудалд Байнгын хорооны даргатай зөвшилцөөд оруулж ирж байгаа нь энэ явцын танилцуулгыг нэг хийгээд танилцуулчихъя. 

Тэгээд энэ дээр манай Байнгын хорооны гишүүд саналаа хэлээд явах нь зөв байх. 

Байнгын хорооноос байгуулагдсан ажлын хэсэг эцсийн байдлаар энэ ажлаа базаж удахгүй оруулж ирнэ. Тайлангаа. Тэр үед нь Байнгын хороо тогтоол гаргах, ямар арга хэмжээнүүд авахыгаа шийдэх байх гэж бодож байна. 

Ингээд орон нутагт болон гурил тэжээлийн үйлдвэрт ажилласан байгаа. Сэлэнгэ, Дархан, Төв аймагт байрлах гурилын үйлдвэр, тэжээлийн үйлдвэрүүд, мөн тариаланчид. Дээрээс нь Дархан-Уул аймгийн Ургамал, газар тариалангийн хүрээлэн, аймгуудын Хүнс, хөдөө аж ахуйн газартай ажлын хэсгийн хүрээнд явж уулзсан байгаа. 

Аймаг орон нутгийн тариаланчид, ногоочидтой уулзахад улаан буудайн борлуулалт, гурилын үйлдвэрүүдэд олгох зээлийн асуудал, улаан буудайн үрийн стандарт, үнийн болон урамшууллын дэмжлэгийн асуудал, малын тоо, толгойн татварын асуудал, тариан талбайн хашаажуулалт, улаан буудайн үрийн илүүдэл техник, тоног төхөөрөмжийн шинэчлэлийн асуудал, ногоон тэжээлийн стандарт, тэжээлийн ургамал тариалах талбайн асуудал, тосны ургамлын тариалалт, ургамлын өвчин, хор цацах, ургамал хамгааллын бодис, эрчимжсэн мал аж ахуйтай хоршиж ажиллах зэрэг маш өргөн асуудлуудыг хөндөж саналуудаа хэлсэн байгаа. 

Төв аймгийн хэмжээнд энэ жил 77.6 мянган га-д үр тариа, 147 мянгад үр тариа тарьж, 147 мянган тонн ургац хураасан. Үүнээс улаан буудай 131.8 мянган тонныг хураасан байна. 

Тариалангийн сумдаас борлуулагдаагүй улаан буудайн үлдэгдэл 10 сумын 97 аж ахуйн нэгж, иргэдийн 46 мянган тонн улаан буудай үтрэм дээрээ байна гэсэн ийм тооцоолол гарсан. 

Тэгээд ажлын хэсэг ажиллах явцад энэ хэмжээ багассан гэдгийг энд хэлье. 

Манай улсын хувьд энэ Хүнс, хөдөө аж ахуй, хөнгөн үйлдвэрийн яам, түүний харьяа Хөдөө аж ахуйг дэмжих сан дээр яг одоо энэ жилийн улаан буудайн борлуулалтын хөдөлгөөнүүд бүртгэгдээд эцэслэгдэж байгаа. 

Яагаад эцэслэгддэг вэ гэхээр улсын төсөв дээр хүнсний зориулалттай гурилын үйлдвэрт тушаасан болон Хөдөө аж ахуйг дэмжих санд тушаасан улаан буудайд урамшуулал олгодог байгаа. 

Тэгэхээр энэ дээр эцсийн байдлаар дүн тун удахгүй гарна. Үүнийг манай яамны Газар тариалангийн газар болон Хөдөө аж ахуйг дэмжих сангийн захирлууд энд ирсэн байна. Энэ хүмүүс маань эцсийн дүн гарангуут бид нарт өгөөрэй гэж хүсэх байна. 

Дархан-Уул аймгийн хэмжээнд хөрсний үржил шимийг сайжруулах, органик бордооны хэрэглээг нэмэгдүүлэх, таримлын зөв зохистой сэлгээг нэвтрүүлэх, усалгаатай талбайг нэмэгдүүлж ашиглалтыг сайжруулах, төмс хүнсний ногооны үйлдвэрлэл эрхлэгчдийг бүртгэлжүүлэх, урамшууллын системийг бий болгох, төмс, хүнсний ногооны үйлдвэрлэл эрхлэгчдийн механикжуулалтын түвшинг нэмэгдүүлэх, өвлийн хүлэмж, зоорийн аж ахуйг байгуулах зэрэг асуудал тулгамдсан асуудал болсон талаар тариаланчид, мөн мэргэжлийн хүмүүс саналуудаа тавьсан байгаа. 

Сэлэнгэ аймгийн хэмжээнд улаан буудайн борлуулалтыг хөдөө аж ахуйн биржээр дамжуулан худалдаалахад агуулахын тоог нэмэгдүүлэх замаар худалдах, худалдан авах, талуудын борлуулалтын сүлжээг тогтворжуулан байнгын ажиллагаатай болох боломжтой талаар Сэлэнгийнхэн маань танилцуулсан. 

Мөн аймгийн 17 сум, иргэдийн Төлөөлөгчдийн Хурлаараа малын тоо, толгойн албан татварын хувь хэмжээг батлан нэг толгой малаас 500-гаас 2 мянган төгрөгийн татварыг авахаар тооцсон байгаа. 

Тариалангийн бүс нутагт малын тоо, толгойн албан татварын хэмжээг нэмэгдүүлэх талаар хуульд нэмэлт, өөрчлөлт оруулах нь зүйтэй гэсэн саналыг бараг 100 хувь бүгд хэлж байгаа. Энэ нь юу хэлж байна гэхээр газар тариалан, эрчимжсэн мал аж ахуйн бүс нутаг гэж бид нар зарлаад явж байгаа. Тэгээд энэ нутагт нөгөө өмнөх малчид, тариаланчид хоёрын хоорондын зөрчлийн асуудал байсаар байгаа. Энэ хашаажуулалтаас болж харьцангуй гайгүй болсон боловч мөн энэ асуудал байгаа. 

Тэгэхээр энэ дээр тариаланчид энэ малын хөлийн татварыг бүр өндөр тогтоож өгөх саналыг бараг толгой дараалан хэлсэн байгаа гэдгийг хэлье. 

Мөн бид энэ хугацаандаа түрүүн хэлсэн. Ганцхан гурилын үйлдвэрүүдээр ороогүй. Тэжээлийн үйлдвэрүүдээр орсон. Энэ тэжээл дотроо хоёр янзын тэжээл байгаа. Нэг нь бидын мэддэг хэв хорголжин тэжээл үйлдвэрлэдэг Алтан тариа, Милл хаус үйлдвэрүүдийн хажуу дахь тэжээлийн үйлдвэрүүдийг орж танилцсан. Мөн Сэлэнгэ аймгийн Баянгол сумын “Майнд Теч” компанийн тослог ургамлын үр боловсруулах үйлдвэрээр орсон. 

Тэгэхээр энэ дээр хувийн хэвшлийнхэн маш их хөрөнгө оруулалт хийгээд улсынхаа дотоодын хэрэгцээг хангаад, мөн гадагшаа экспортод тосыг гаргах ийм хүчин чадалтай үйлдвэр суурилсан байгаа. 

Тэгэхээр энэ дээр харамсалтай нь эдний тэр түүхий эд буюу рапсын асуудал дээр нэлээн асуудалтай байгаа. Мөн үйлдвэрлэж бий болгосон дотоодын тосны НӨАТ-ын асуудал гэсэн ийм хоёр том асуудлыг эдний үйлдвэрийнхэн тавьсан байгаа гэдгийг энэ дашрамд хэлье. 

Дарханы Ургамал газар тариалангийн хүрээлэнгээр орсон. Энэ дээр манай Байнгын хороон дээр энэ асуудал нэлээн яригдсан. Хүрээлэн хаанаа байх вэ гээд. Тэгээд мөн л нэлээн олуулаа орсон учраас яг тодорхой байр суурь илэрхийлж чадахгүй л байна лээ. 

Тэгээд бид энэ асуудлаа дахиж нэг талд нь гаргаад шийдчихмээр санагдсан гэдгээ энд хэлье. 

Төв аймаг дээр Төв аймгийн хамгийн гол хүнсний ногооны тариалдаг сум болох Жаргалант, Борнуур, Сүмбэр сумдын ногоочидтой, мөн нутгийн удирдлагуудтай уулзсан. 

Дээр хэлсэн асуудлуудыг ингээд тавьсан байгаа гэдгийг хэлье. 

Өөр тэр дагнасан тэжээлийн үйлдвэр буюу агрофид үйлдвэрээр бид ороход энэ дээр нэг асуудлыг тавьсан. Тэр нь юу вэ гэхээр, хажуудаа тэжээлийн үйлдвэртэй гурилын үйлдвэрүүд давуу байдалтай байна. Яагаад гэхээр тэд нарын худалдаж авсан улаан буудай нь тооцогдоод урамшуулал тооцоод олгочихдог. Дангаараа ажиллаж байгаа тэжээлийн үйлдвэрт улаан буудай холдох асуудал байхгүй байна гэдэг ийм асуудлыг голчилж тавьсан. 

Тэгээд энэ жилийн ургац хураалтын талаарх мэдээллийг Та бүхэнд эцсийн дүн гарсан хойно нь өгье. 

Тэгээд энэ явцын танилцуулга учраас энэ дээр зүгээр ажлын хэсгийнхэн дотроо ярилцаад өнөө өглөө хүртэл манай ажлын хэсэг хуралдсан. 

Тэгэхээр энэ дээр нэг хэд хэдэн асуудлуудыг бид зайлшгүй шийдвэрлэх ёстой юм байна. Энэ дээр манай хүнсний бүтээгдэхүүн, малын тэжээл, улаан буудай бүгдээрээ ямар нэгэн төлөвлөлтгүйгээр явагдаж байгаа. Захиалгагүйгээр гэсэн үг. 

Тэгэхээр энэ дээр илүү үйлдвэрлэл үүсээд аж ахуйн нэгжүүд, тариаланчид маш их хэмжээгээр хохирч байгаа асуудал. Энэ жил гэхэд ногоон тэжээл Монгол Улсын хэмжээнд 300 мянган тонн ногоон тэжээл хураан авсан. Үнийн хувьд маш хямд болсон. 

Тэгэхээр энэ дээр тариаланчид ерөнхийдөө эдийн засгаар хохирч байгаа ийм асуудал гарсан. Хүнсний ногоон дээр гэхэд л тухайлах юм лууван гэхэд нэлээн өндөр үнэтэй. Дутуу тариалалттай ингээд явж байх жишээтэй. 

Тэгэхээр энэ дээр төлөвлөлт энэ захиалгын асуудлыг бид ярих цаг нь нэгэнт болсон байна. 

Энэ жил бороо хур элбэгтэй сайхан зун болсон боловч тарьж авсан улаан буудай маань чанаргүй, натур багатай, цавуулаг багатай, чийг ихтэй ийм гарсан. 

Тэгэхээр энэ дээр тариаланчдаа үйлдвэрлэгчидтэй ярьж байхад энэ бордооны асуудал нэг номер болсон байна. Ялангуяа энэ азотын азот фосфорын бордоо, нийлмэл бордооны асуудал зайлшгүй болсон байна. 

Тэгэхээр үүнийг төрийн бодлогын хэмжээнд авч үзэхгүй бол сайн ургац, чанартай ургац авч чадахгүй байгаа ийм асуудлыг шийдэх цаг нь болжээ. 

Тодорхой бас нэг Хүнсний тухай хууль гээд. Түүн дотроо стратегийн хүнсэнд ордог улаан буудай, улаан буудайн үрийн асуудал ярьсан. Энэ дээр бид Байнгын хороон дээрээс ярьсаар байгаад Засгийн газар шийдвэр гарсан. Ямар шийдвэр гэхээр Засгийн газраас 150 тэрбум төгрөг хүртэлх 3 хувийн хүүтэй зээлийг гурилын үйлдвэр, тэжээлийн үйлдвэр, тосны ургамлын тэжээлийн үйлдвэрүүдэд өгөх ийм шийдвэр гарсан. Эхнээсээ 4 үйлдвэр зээлээ аваад мөн бас дахиад 4, 5 үйлдвэрүүд судалгаандаа явж байгаа. 

Тэгэхээр энэ мөнгө бол энэ жилийн тарьсан улаан буудайн авсан өрөө төлөх, мөн шинээр худалдаж авахад нь зарцуулагдаж байгаа ийм мөнгө байгаа. 

Тэгэхээр энэ бол цагаа олсон ийм шийдвэр гарсан. Энэ дээр бас ажлын хэсэг яамныхантай нэг асуудал ярьсан байгаа нь бид бүгдээрээ л дотооддоо улс дотроо ярьж байгаа асуудал учраас энэ шахмал түлшний барьцалдуулагчид илүү гарсан улаан буудайнаас тодорхой хэсгийг хоёрдугаар гурил болгож гурилын үйлдвэрүүдтэй ярьж тээрэмдэж гаргаад тийш нь нийлүүлбэл энэ чанар муутай тэжээлийн гэж яриад байгаа улаан буудайн борлуулалтын асуудал үндсэндээ шийдэгдэх юм байна лээ. 

Тэгэхээр энэ дээр Байнгын хороо тодорхой зөвлөхүүд, дарга тодорхой шийдвэр гаргаад засаг руу чиглэл өгдөг юм уу, эсвэл энэ Эрчим хүчний яам, Хөдөө аж ахуйн яамныхантай тусдаа уулздаг юм уу. Энэ асуудлыг шийдчихвэл нэлээд хэмжээний асуудлыг нь шийдчих ийм боломжтой юм байна лээ. 

Хоёрдугаар нэг гаргалгаа нь энэ чанар муутай улаан буудайгаар хорголжин тэжээл үйлдвэрлээд улсын нөөцөд авах гэдэг нэг ийм гаргалгаа байгаа юм байна лээ. Тэр улаан буудайгаар өөр гурил хийх боломжгүй, өөр тэжээл хийх боломжгүй. Монгол Улсад байгаа өнөөдрийн байдлаар хоногийн 300 орчим тонн хорголжин тэжээл хийх үйлдвэрийн нөөц бэлэн байгаа юм байна лээ. 

Урамшууллын хувь дээр сан дээр. Түрүүн би хэлсэн. Сан дээр одоо яг ингээд бодогдож байгаа. Энэ дээр нэг асуудал нь тэр дагнасан тэжээлийн үйлдвэр. Одоо бол хөдөө аж ахуй. Тэр дундаа энэ эрчимжсэн мал аж ахуй хөгжиж эхэлж байгаа энэ цаг үед тэжээлийн үйлдвэрүүд нэлээн өргөжих юм байна лээ. 

Тэгэхээр тэжээлийн үйлдвэрт адилхан л хүнс бэлдэж байгаа үйлдвэр учраас ч тэр чанаргүй, нөгөө бидний ойлголтоор муу чанартай улаан буудайг тийшээ орчихно гэж боддог биш юм байна лээ. Яг газар дээр нь бид үзсэн. Адилхан л хүнс юм чинь чанар сайтай улаан буудай ордог. Тэгээд улаан буудай нь олддоггүй. Яагаад олддоггүй вэ гэхээр тухайн авсан улаан буудайд нь урамшуулалд тооцогддоггүй. Ийм нэг одоо ёстой нөгөө дабл стандарт гэдэг шиг ийм зөрүүтэй, шударга бус нэг ийм юм байгаа юм байна лээ. Тэгэхээр энэ асуудлыг бид шийдэх ёстой. 

Мөн Засгийн газраас хэрэгжүүлж байгаа сайн арга хэмжээнүүдийн нэг нь энэ “Эрүүл мэндээ хамгаалж, эдийн засгаа дэмжих 10 их наяд”-ын хүрээнд 3 хувийн хүүтэй зээлийг тариаланчдад 1 жилийн хугацаатай олгосон. 

Тэгэхээр борлуулалт оройтож байгаа, чанартай холбоотой асуудлаас болоод тариаланчдын зээл маш их хэмжээгээр шахагдаж ирж байгаа. Банкныхаа маш их хэмжээгээр шахаж байгаа. 

Тэгэхээр энэ асуудал дээр бид нэг нухацтай ярилцаад хэмжээг нь тохироод тогтмолжуулаад яг хугацаа хугацаанд нь өгөөд хугацаандаа буцааж аваад дараагийн хэсэгт нь өгдөг. Жишээлэх юм бол тариаланчдад хавар өгдөг бол гурилын үйлдвэрүүдэд намар өгчихдөг ч юм уу. Ийм нэг цикл сүлжээнд оруулчихвал энэ бас их үр дүнтэй болох ийм асуудлууд байгаа юм байна лээ. 

Тэгээд товчхондоо нэг ийм байдал ажлын хэсэг газар дээр нь явж ажиллаад яамныхан холбогдох байгууллагуудтай уулзсаны дүнд мэдэж авсан. Тэгээд бид бүхэн үүнийгээ нэлээн шахаад давхардлыг нь арилгаад шийдвэр, Байнгын хорооны шийдвэр болох түвшин рүү ингээд бэлдэж байгаа гэдгийг хэлье. 

Явцын танилцуулга ийм байна. Баярлалаа. 

Х.Болорчулуун: Ц.Туваан гишүүнд баярлалаа. 

Ер нь 11 сарын 15-нд ажлын хэсэг байгуулагдаад 17-ноос дэд ажлын хэсэг байгуулагдаад тэгээд ажилласан. Одоо бараг сар болох гэж байна. 25, 26 хоног. 

Тэгэхээр Ц.Туваан танай ажлын хэсэг явц их удаан байна. Одоо дөнгөж явцыг нь ярьж байна. Тайланг нь дараа нь сонсоно гэхээр. Би чинь энэ удаа тайланг нь сонсох гэж яасан болохоос энэ хоёр удаа хэлэлцдэг асуудал биш шүү дээ. Ялангуяа энэ газар тариалангийн асуудал цаг үетэйгээ уралдаж явж байдаг. 

Бид Хүнсний хуулийн хэрэгжилт, газар тариалангийн улаан буудай, төмс хүнсний ногооны байдал, хадгалалт үйлдвэрлэл, борлуулалтыг сонсох гэж яасан. Одоо ингээд удахгүй арваадхан хоногийн дараа он солигдох гэж байна шүү дээ. 

Тэгэхээр ажлын хэсэг удаан ажиллалаа шүү. Яах вэ, олон газраараа явсан байна. Гэхдээ ажлаа базах ажиллах талдаа жаахан дутмаг байна шүү гэдгийг анхааруулаад хэлчихье. 

Ажлын хэсгийн ахлагчаас асуулт асуух гишүүд нэрсээ өгнө үү. Тийм.

 Г.Тэмүүлэн гишүүн дээр тасаллаа. Бадмаанямбуугийн Бат-Эрдэнэ гишүүн асуулт асууя. 

Б.Бат-Эрдэнэ: Баярлалаа. Та бүхнийхээ амгаланг айлтгая.

Ажлын хэсэг бас ч гэж олон газруудаар явжээ үзжээ. Энэ аж ахуй, бизнес, ялангуяа энэ газар тариалангийн үйлдвэрлэл эрхэлж байгаа хүмүүстэй уулзаж, тэдний өмнө тулгамдаж байгаа ажил асуудлуудыг нэлээн сайн гаргаж иржээ гэж ингэж ойлгож байна. 

Тэгээд шуурхайлах хэрэгтэй. Түрүүн Байнгын хорооны даргын хэлдгээр энэ газар тариалангийн ажил чинь цаг хугацаатай уралддаг ийм ажил учраас шуурхай, их богино хугацаанд асуудлыг тавьж байвал их чухал. 

Ингээд төрийн бодлого боловсруулдаг, гаргадаг мэргэжлийн Байнгын хороонд энэ асуудлыг ер нь яг иймэрхүү маягаар ажил зохион байгуулах юм бол үр дүн гарах нь гэж би ингэж ойлгож байгаа. Энэ холбогдох яамны Засгийн газрын хүмүүс нь байж байна. Доор нь чиглэл зөвлөлийг нь өгөөд. Тогтоол шийдвэр гаргах шаардлагатай бол гаргаад Их Хурлаар хууль эрх зүйн зохицуулалтыг нь хийж өгөх бол хийгээд ингээд явах хэрэгтэй байна. Энэ дээрээ санал нэг байна. 

Харин манай Хэнтий аймаг газар тариалангийн тодорхой бүс нутаг. Тэгээд тэнд тулгамдаж байгаа ажил, асуудлууд нийтлэгээр яригдаж байгаа юмыг сая ажлын хэсгийн ахлагч Ц.Туваан гишүүн тодорхой ярилаа.

Нэг жаахан нөгөө “шаазгай зүү олоод, хийх газар олддоггүй” гэдэг шиг цаг агаарын байдал нөхцөл гайгүй зүтгэж байгаад нэг жаахан юм олоод авдаг. Тэрийгээ борлуулах гэхээр зэрэг нөгөө төрийн бодлого зохицуулалт л үгүйлэгдээд байгаа эд дээ. Тодорхой хэмжээнд бодлого зохицуулалт байхаас өөр арга байхгүй байна шүү дээ. Монгол орны эдийн засгийн амьдралыг бол. Тэгж л зохион байгуулахаас өөр үг байхгүй. 

Тэгээд тийм учраас энэ дээр нь шуурхай зохицуулалтуудыг нь хийгээд өгөхгүй бол ингээд баахан хил, гаалийн татвар хөнгөлөөд, ингээд улаан буудай оруулаад ирдэг. Тэр нь хахчихсан байдаг. Нөгөө үйлдвэрлэгч гурилын үйлдвэрүүд бол тэгээд гаднын импортын будаан дээр ажиллах сонирхолтой. Тэгээд иймэрхүү тулгамдсан юмнууд байна. 

Бид ер нь арав гаран жил энэ хөдөө аж ахуй, тэр тусмаа энэ газар тариалангийн үйлдвэрлэлийг дэмжихтэй холбоотой юмыг бололцооны хэмжээгээр л шийдвэрийг нь гаргаж байгаа. Тэгэхдээ амьдрал дээр ямар асуудлууд байна вэ гэдгийг нь сайн нухацтай судалж, тэдний санал хүсэлтийг авч, энэ асуудлуудаа шийдэж явах нь зүйтэй гэж.

Ер нь манай Байнгын хороо энэ хүнсний чиглэлээр, хүнсний аюулгүй байдлыг хангах чиглэлээр нэлээн анхаарал тавьж байгаа. Энэ чиглэлийнхээ ажлыг нэлээн жаахан эрчимжүүлэх шаардлага байна гэж. 

Тэр эдийн засгийг эрчимжүүлэх арван их наядтай холбоотой юм чинь одоо яг байгаа олж байна уу, үгүй юу? Энэ дундуур одоо нөгөө том том Хөгжлийн банкны, Төрийн банкны ийм өмнө нь үүссэн өр авлагын хүчингүй болгох ч байдаг юм уу, эсвэл үүссэн хүүг нь төлөх чиглэлээр ингээд нэг бас л эрх мэдэл, энэ хөрөнгө мөнгөтэй улсуудын нөлөөнд тэд нарын асуудлыг чинь шийдээд явж байгаа юм байгаа юу, үгүй юу? 

Энэ Эдийн засгийн байнгын хороо, энэ холбогдох газрууд нь энэ дээр шалгалт шүүлэг хийж байгаа юу, үгүй юу? Манай Байнгын хороо ч гэсэн энэ дээр анхаарал тавих шаардлагатай байх. 

Бид бол энэ Хөгжлийн банк байгуулагдаад л, Төрийн банк, энэ улс төрчдийн нөлөө мэдэлд байдаг энэ банкнуудтай холбоотой юмаар олон удаа л асуудал санал тавьсан. Тэгээд тухайн үед бид зөв зүйтэй асуудлыг л тавьж байсан юм байна лээ. Одоо ингээд энэ ажил хариуцаж байсан хүмүүс чинь одоо бараг толгой дараалан ял аваад явцгааж байна шүү дээ. Одоо шүүх дээр асуудлууд нь байна. 

Тийм учраас энэ дээр нэг анхаарахыг. 1 минутаа нэмж авчих уу? Дараа нь нэмээд авч болох уу? Дарга аа. 

Х.Болорчулуун: Б.Бат-Эрдэнэ гишүүнд 1 минут нэмье. 

Б.Бат-Эрдэнэ: Баярлалаа. Тэгэхээр зэрэг би ажлын хэсгийн ахлагчаас асуух гээд байгаа юм. 

Ер нь орон нутагт явахад орон нутгийн удирдлагын түвшинд нэг нийтээр нь нэг сэтгэлгээ, хандлагыг нь өөрчлөхгүй л бол яг энэ маягаараа явах юм бол одоо амаргүй л байгаа нөхцөл байдал байгаа юм даа. 

Манай хөрш зэргэлдээ бидэнтэй ах дүү энэ Өвөр Монголд очиход ерөөсөө гацаа тосгон, тэр ажил хариуцаж байгаа хүний үнэлэмж бол ажлын байр хэрхэн бий болгосон юм, тэр тухайн гацаа тосгондоо бэл хөрөнгө оруулалт оруулж чадсан уу, үгүй юу. Энүүгээр л үнэлдэг юм байна лээ. Иргэдийнхээ амьжиргааг бодитойгоор өрхийн амьжиргааг дээшлүүлж чадсан уу, үгүй юу гэдгээр л үнэлгээ байдаг. 

Тэгээд тийм систем рүү орохгүй бол манай энэ ажил хариуцаж байгаа улсууд чинь ерөөсөө нөгөө нэг замын цагдаагийнхан зогсож байгаад хурд хэмжигчээр зогсож байгаад нэг нуугдаж байгаад торгууль тавьдаг шиг. Тэгээд бүх юмнууд нь өнгөрчихсөн хойно нь нөгөө аж ахуйн ажил эрхэлж байгаа улсуудаа дарамталдаг. 

Х.Болорчулуун: Б.Бат-Эрдэнэ гишүүний асуултад хариулъя. 

Мөн ажлын хэсгийн ахлагч Ц.Туваанаас гадна энэ дэд ажлын хэсгийн хүмүүс ирсэн байгаа. 

Ц.Болорчулуун Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга, В.Үнэнбат Хүнс, хөдөө аж ахуй, хөнгөн үйлдвэрийн яамны Газар тариалан бодлого хэрэгжилтийн зохицуулах газрын дарга, О.Сумъяасүрэн Хөдөө аж ахуйг дэмжих сангийн гүйцэтгэх захирал. Энэ хүмүүс асуултад нэмж тодруулж хариулж болно шүү гэдгийг хэлье. 

Ц.Туваан гишүүн хариулъя. 

Ц.Туваан: Б.Бат-Эрдэнэ гишүүний асуултад хариулъя. 

Энэ тариаланчдын асуудал бол би түрүүн ерөнхийд нь хэлсэн. Тэгэхдээ энэ дээр мэдээж орон нутгийн онцлог гэж байгаа. Манай Хэнтий бол сүүлийн үед тариалалтаараа нэлээн нэмэгдүүлж байгаа нэлээн олон мянган га тариалж байгаа ийм газраа. 

Тэгээд Хэнтий, Дорнодын улаан буудайн борлуулалтын асуудал нэлээн асуудал байгаа. Тэгэхээр энэ дээр яам нэмээд тодорхой асуудлыг хэлээрэй. 

Энэ дээр мэргэжлийн холбоо нэг юм яриад, яам арай ондоо юм яриад байгаа. Тэгэхээр яамны байр суурийг хэлчих. Тэгээд энэ Хэнтийн ургацын улаан буудайн борлуулалт, хөдөлгөөнтэй холбоотой мэдээллийг тусад нь О.Сумъяасүрэн захирал Б.Бат-Эрдэнэ гишүүнд гаргаж өгөөрэй. 

Шийдвэрүүд удаж байна гээд. Манай ажлын хэсэг харьцангуй нэлээн яараад шахаад ингээд ажиллаж байгаа. Тэгээд ажлаа улам сайжруулж эрчимжүүлье, хурдасгая гэдэг дээр санал нэг байна. 

10 их наяд дээр яалт ч үгүй асуудал байна. Юу гэхээр хэдэн томууд нь авах. Барьцаа хөрөнгө сайтай томууд нь. Энэ маш том хэмжээний дэмжлэг шүү дээ. 3 хувийг нь л төлж байгаа. Үлдсэн 7.6 хувийг нь болохоор хүүгийн дотаци улсын төсвөөс өгчхөж байгаа. Энэ маш том, хэзээ ч байгаагүй ийм дэмжлэг. 

Тэгэхээр үүний хүртээмж гэдэг тал дээр, олон хүнд хүртээх гэдэг тал дээр яалт ч үгүй бид ажиллах ёстой. Тэгэхээр энэ хүрээндээ Байнгын хороон дээр энэ асуудлыг оруулж ирнэ. Манай дэд ажлын хэсгийнхэн үүнийг анхаараарай. 

Энэ сэтгэлгээний хандлага, соёл. Одоо тариалан дээр, ялангуяа улаан буудай, хүнсний ногоон дээр энэ яг тарьж ургуулах гэдэг дээр бид нэг нийтлэг тийм өөрчлөлт хийхгүй бол Оросын Холбооны Улсаас оруулж ирсэн дөрөвдүгээр зэргийн улаан буудай манай энэ жилийн хамгийн сайн улаан буудайтай л дүйцэх гээд байна шүү дээ. 

Тэгэхээр энэ дээр бид энэ яам, ялангуяа энэ тал дээр нэлээн анхаарах. Хөрөнгө мөнгө, янз бүрийн юмнаасаа гадна энэ тарьж сургах гэдэг энэ асуудлыг бид ярих цаг нь болсон байна лээ. 

Орон нутгийн удирдлага сайн тариаланчидтай нийлж ажиллаж байгаа ч газар байна, улсын төсөв хараад дээшээ хараад сууж байгаа, яам руу бүх асуудлаа чихчхээд сууж байгаа ийм газрууд байна. 

Тэгэхээр энэ асуудлыг бид авч үзье. Яам нэмээд хариулчихаарай. 

Ц.Болорчулуун: Хөдөө аж ахуйн үйлдвэрийн яамны Бодлого, төлөвлөлтийн газрын дарга Ц.Болорчулуун. Б.Бат-Эрдэнэ гишүүний асуултад нэмж хариулъя. 

Тэгэхээр энэ жилийн тухайд цаг агаарын нөхцөл байдал, тэгээд Хүнс, хөдөө аж ахуй, хөнгөн үйлдвэрийн яамнаас үзүүлж байгаа дэмжлэг, тариаланчид маань энэ КОВИД-ын цар тахлын хүнд хэцүү нөхцөлд хаврын тариалалтаа технологийн цаг хугацаанд хийж гүйцэтгэсэн.

Энэ жилийн ургацын байдал сүүлийн хориод жил аваагүй ийм өндөр үзүүлэлттэй ургацыг авсан. Нөгөө талдаа энэ зуны, намрын орсон бороотой холбоотойгоор технологийн горимд алдаа гарч ургацын чанарт нөлөөлсөн асуудал гарсан. Тэгээд өнөөдрийн байдлаар улсын хэмжээнд 560 гаруй мянган тонн ургац хурааж авсан бөгөөд үүнээс дараа оныхоо үрийн нөөц, спирт, тэжээл рүү тодорхой хэмжээнд шилжээд гурил үйлдвэрлэлд өнөөдрийн байдлаар 306 мянган тонн буудай нийлүүлэгдээд байна. 

Энэ нь дотоодын хэрэгцээнийхээ жилийн хэрэгцээг хангасан ийм буудайг хүлээж аваад байна. 

Хэнтий аймгийн хувьд гэх юм бол энэ жилийн тухайд 15.6 мянган тонн ургац хурааж авсан. Борлуулаад Хэнтий аймгийн Шар тал дээр байгаа Хөдөө аж ахуйг дэмжих сангийн 2 мянган тонны силосыг бид ямар ч байсан хүнсний улаан буудайгаар дүүргэсэн. 

Одоо бидэнд байгаа мэдээгээр 4 мянга гаруй тонн буудай борлуулалтын шатандаа байна гэсэн ийм мэдээтэй байгаа. 

10 их наядын зээлийн дэмжлэгийн хүрээнд газар тариалангийн салбарт энэ жил 100 тэрбум төгрөг хуваарилснаас өнөөдрийн байдлаар 586 аж ахуйн нэгж, иргэнд 44 тэрбум төгрөгийн хөнгөлөлттэй зээлийг олгоод байгаа. 

Ямар ч байсан энэ тариаланчдын нийт үр тарианы үйлдвэрлэлд үйл ажиллагаа явуулж байгаа 1400 гаруй аж ахуйн нэгж, иргэдийн тодорхой хувь нь хамрагдаад ингээд зээлээ аваад энэ жилийнхээ ажилд ашигласан, хэрэглэсэн ийм үзүүлэлттэй байж байгаа гэдгийг хэлье. 

Х.Болорчулуун: Баярлалаа. Н.Ганибал гишүүн асуулт асууя. Байхгүй байна. 

Г.Мөнхцэцэг гишүүн асуултаа асууя.

Ц.Мөнхцэцэг: Ер нь энэ хөдөө аж ахуй, газар тариалангийн бодлого чиглэлд төрийн бодлого зохицуулалт хэрэгтэй байгаа гэж Б.Бат-Эрдэнэ гишүүний хэлж байгаатай би санал нэг байгаад байгаа юм. 

Ер нь бид ингээд авч хэрэгжүүлэх гэж байгаа арга хэмжээгээ урьдчилж ерөөсөө харж нөгөө бодлого болгодоггүй. Дандаа нэг ийм ажлын хэсэг гараад ч юм уу, хяналт, шинжилгээ, дүгнэлт өгдөг ийм ажлын хэсгийн араас ажлаа хийдэг нь сая гарсан ажлын хэсгийг танилцуулгатай холбоотойгоор би ингэж араас нь явж байна гэж ингэж харах гэж байна. Тийм.

Тэгээд ирэхээр энэ ер нь сая ажлын хэсгийн ахлагчийн танилцуулан дотор ярьж байна л даа. Зарим нэг харьяалалд нь илүүдэл хийсэн. Зарим нэг нь хүнсний ногоон дээр дутуу тариалалт хийсэн гээд ингээд. Энэ зөрүүгээ ер нь яаж зохицуулахаар ингээд яам эхнээсээ бодож төлөвлөсөн юм байдаг юм уу, үгүй юм уу? Тийм ээ. Ямар зохицуулалт хийх гэж байгаа юм? 

Бид ер нь хавар ямар болохыг мэдэхгүй шүү дээ. Зун ямар болохыг мэдэхгүй, намар ямар болохыг мэдэхгүй. 

Тэгэхээр хаврын хаварт л ер нь ялангуяа говийн бүс нутагт их хүндрэл учирдаг. Тэгэхээр энэ илүүдэлтэй гарчихсан байгаа тэр ялангуяа ноднин гэхэд бид тэр хорголжин тэжээл гэдэг үндсэндээ ногоон тэжээл говьд 20 мянга хүрч байсан. Өнөөдөр 3 мянгаар байж гэж байна. 

Тэгэхээр энэ илүү гарчихсан байгаа юм бол үүнийгээ нөөцлөх тал дээр яам ямар бодлого авч хэрэгжүүлэх гэж байгаа юм? Тийм ээ. Ямар сан бүрдүүлж байгаа юм? 

Ер нь бид энэ аж ахуйн нэгжүүдийг хараад л эд нарын үнэ ханш нь захирагдаад л ингээд явчихдаг. Энд төрийн бодлого зохицуулалт нь хэрэгтэй, шаардлагатай юмнууд байдаг шүү дээ. Тэгээд энэ дээр илүүдчихсэн байгаа зүйлээ гадагшаа экспортолно гэж сая ярих шиг болно лээ. 

Тэгэхээр ийм дотоодынхоо нөөц бололцоог хардсан хандлага, чиглэл ямаршуу ийм байдал байгаад байгаа юм. Тэрийгээ яам яаж тооцоолсон юм бэ? Энэ яамнаас ууж байна. Тийм.

Экспортолно гэж хэлсэн нь энэ нь ямар тэжээлийг экспортлох гэж байгаа юм? Тийм бололцоо нөхцөл байгаа юм уу, үгүй юм уу? Тийм ээ. Энэ дээр асуулт байна. 

Х.Болорчулуун: Өнгөрсөн жил ногоон тэжээл, өвс бол тэнгэрт хадсан шүү. Үнэ нь. 

Тэгээд энэ жил ногоон тэжээл, өвсний хувьд нэлээн сайн бэлтгэлээ. 10 мянга хүрч байсан өвс, өнөөдөр ногоон тэжээл ч адилхан 3 мянгатай болчихлоо шүү дээ. Хариулъя. 2 номер.

Ц.Болорчулуун: Г.Мөнхцэцэг гишүүний асуултад хариулъя. 

Тэгэхээр ер нь яамд төлөвлөлт, бодлого төлөвлөгөө байна уу гэдэг дээр бид жил болгон намрынхаа ургац хураалтын дүнгийн дараа бүх мэдээгээ нэгтгээд ирэх хаврынхаа ирэх хаварт хэдий хэмжээний га талбайд тариалах, уриншийн мэдээ нэгтгээд хэчнээн хэмжээний үрийн нөөц бүрдүүлсэн байдаг юм. Энэ бүх мэдээ, тайланг аймаг, сумын түвшинд аваад улсын хэмжээнд нэгтгээд дараа оныхоо төлөвлөлтийг гаргадаг. 

Энэ дээр ямар нэгэн тийм төлөвлөгөөгүй тариалалтыг хийгээд байсан асуудал байхгүй. Зүгээр яамны зорилтот хэмжээнд төлөвлөгөөгөө гаргаад. Тухайлах юм бол улаан буудайг 365 мянгаар тариална, төмсийг 14 мянгаар тариална гээд энэ бүх төлөвлөгөөг байгаа үрийнхээ нөөц, бэлтгэсэн уриншдаа тулгуурлаж бид энэ төлөвлөгөөгөө гаргадаг. 

Энэ жилийн, ер нь сүүлийн жилүүдэд цаг агаарын нөхцөл байдал харьцангуй гайгүй байгаатай холбоотойгоор. Дээрээс нь энэ КОВИД-ын нөхцөл байдалд аж ахуйн нэгжүүдийн газар тариалангийн үйлдвэр лүү тодорхой хэмжээгээр аж ахуйн нэгж, иргэд тариалалт нэмэгдүүлэх чиглэлээр ингэж орж байгаатай холбоотойгоор энэ жилийн тухайд төмсний тариалалт 5 мянган га-гаар даруй нэмэгдсэн байгаа. Улсын хэмжээнд 19 мянган га-д хүрч энд төмсний тариалалт хийгдсэн.

Дээрээс нь өнгөрсөн жилийн 5 аймгийг хамарсан гангийн нөхцөл байдал зудын нөхцөл рүү шилжиж. Үүнтэй холбоотойгоор ногоон тэжээлийн борлуулалт нэлээдгүй нэмэгдэж таны хэлсэнчлэн нэг боодол ногоон тэжээлийн үнэ сүүлрүүгээ 20 мянган төгрөгт хүрсэн. 

Үүнтэй холбоотойгоор аж ахуйн нэгж, иргэд өөрсдийнхөө энэ тэжээлийн тариалалтыг нэлээдгүй хэмжээгээр нэмэгдүүлж, энэ жилийн тухайд ногоон тэжээлийн тариалалт илүүдэлтэй гарч ийм борлогдохгүй нөхцөл үүсэж байгаа.

Улсын хэмжээнд бол улсын нөөцөд энэ ногоон тэжээлийн нөөц бүрдүүлэх боломж байхгүй. Хэдийгээр ногоон тэжээлийн стандартыг бид 2019 онд батлуулсан хэдий боловч энэ хадгалалттай холбоотойгоор аймаг, орон нутгийн түвшинд тэжээлийн нөөц бүрдүүлж байгаа. Улсын түвшинд ногоон тэжээлийн нөөц бүрдүүлэх боломж байхгүй. 

Гурил үйлдвэрлэлд нийлүүлэгдэж гэж байгаа буудайнаас хивэг гардаг. Энэ хивэгний экспортыг бид аж ахуйн нэгжүүдэд зөвшөөрөлтэй аж ахуйн нэгжүүд буюу Бүгд Найрамдах Хятад Ард Улсаас зөвшөөрөл нь олгогдсон 4 аж ахуйн нэгжээр дамжуулж хэвэгний экспорт явдаг. 

Өнөөдрийн байдлаар КОВИД-ын нөхцөл байдалтай холбоотойгоор бүх экспорт түр зогсчихсон байж байгаа. Ингээд 01 сарын 01-нээс хэвэгний экспорт үргэлжлээд явна гэж ингэж хэлэх байна. 

Зүгээр гурилын экспорт бид ингээд энэ жилийн тухайд тодорхой хэмжээний илүүдэлтэй ургац авсан. Ер нь цаашдаа бидний барьж байгаа бодлого гэх юм бол бид зөвхөн хүнсний бүтээгдэхүүнээс махны экспортоос гадна гурилын экспортыг эхлүүлж нэмэгдүүлье гэдэг ийм зорилтыг тавьж байгаа. Энэ хүрээндээ Бүгд Найрамдах Хятад Ард Улсын талтай тохирч 12 үйлдвэрлэлийг үйлдвэр, гурилын үйлдвэрийг аттестатчилаад Хятадын талд хүргүүлчихсэн байгаа. 

Хятадын талаас энэ зөвшөөрөл ирсэн тохиолдолд гурилын экспортыг тодорхой хэмжээнд явуулах ийм боломж бүрдэнэ гэж ингэж харж байгаа. 

Х.Болорчулуун: Тодруулж асууя. Г.Мөнхцэцэг гишүүн. 

Г.Мөнхцэцэг: Ц.Болорчулуун дарга аа. Би ийм л юм асуугаад байгаа юм л даа. 

Та ногоон тэжээлийг бүрдүүлэх боломжгүй гээд байна л даа. Улсын нөөц бүрдүүлэх боломжгүй гээд байна. Гэтэл яг одоо амьдрал дээр энэ чинь байна шүү дээ жишээлбэл говийн бүс нутагт тэр хүндрэл учрахад малчид маань юу хүсэж байна гэхээр энэ ногоон тэжээл чинь чухал хэрэгтэй юм байна гээд ингээд байна шүү дээ.

Тэгэхээр яагаад бүрдүүлэх боломж байхгүй гэж Та бүхэн үздэг юм бэ? Тийм ээ. Энэ дээр нэг тайлбар хүсье. 

Тэгээд улсын нөөцөд ногоон тэжээлийг тодорхой хэмжээгээр аваад бүрдүүлээд ингээд авчихдаг. Түүгээрээ дамжуулаад манай малчид хувийнхаа хэрэгцээнд энэ тэжээлүүдийг аваад ингээд туршаад ингээд үзчихсэн байгаа шүү дээ. Туршлага байж байгаа. Хөдөө аж ахуйн яамны бодлого дээр би энэ улсын нөөц бүрддэг гэж би боддог. Ингэж хардаг. Нөөц бүрдүүлэхэд Та бүхэн бас саналаа хэлээд та бүхний санал санаачилгаар бүрдүүлдэг гэж ингэж ойлгодог. 

Тэгэхээр үүнийг бүрдүүлэх боломжгүй гэж та хэлж байгаа нь өөрөө хэр үндэстэй юм бэ? Амьдрал дээр энэ чинь өөрөө хэрэгтэй байгаад байгаа зүйл шүү дээ. 

Х.Болорчулуун: Хариулах уу? Ц.Болорчулуун дарга 2 номер. 

Ц.Болорчулуун: Тэгэхээр ер нь сүүлийн жилүүдэд энэ цаг агаарын нөхцөл байдал, ган зудын нөхцөлтэй холбоотойгоор малчид маань таримал тэжээлийн үнэ цэнийг нэлээдгүй хэмжээнд ойлгосон. Ялангуяа энэ говийн аймгуудын малчид маань үнэхээр энэ бэлчээрийн хадлангаас гадна таримал тэжээл ямар их уурагтай, үнэ цэнтэй байдаг гэдэг энэ асуудлыг нэлээд ойлгосон. 

Ер нь таримал тэжээлийн ашиг тусыг мэдэрч үүний худалдан авалт нэлээд сайжирсан байгаа. 

Зүгээр Хүнс, хөдөө аж ахуй, хөнгөн үйлдвэрийн яам ямар асуудал дээр энэ тэжээлийн нөөц бүрдүүлэлт дээр оролцдог вэ гэх юм бол тухайн жилийн намрын ургац хураалтаас гар болон хадлан тэжээл бэлтгэх чиглэлээр аймаг, сумын нөөц бүрдүүлэлт дээр тодорхой үүрэг, чиглэлийг өгч ажилладаг. Яг яамны зүгээс өөрсдөө нөөц бүрдүүлэх боломж байдаггүй. Хуулиараа. 

Сүүлийн жилүүдэд улсын нөөцөд тэжээлийн нөөцийг бүрдүүлж байсан. Сүүлийн 3 жил бол яг улсын нөөцөд тэжээлээр нөөц бүрдүүлэлтийг хийхгүй байгаа. 

Тийм учраас би ногоон тэжээлээр нөөц бүрдүүлэх боломж нь улсын нөөц болон яамны түвшинд байх боломжгүй байна гэдгийг хэлж байгаа. 

Зүгээр малчдын түвшинд бид одоо байгаа хаана хэдий хэмжээний ногоон тэжээл байна. Хомсдолтой хэрэгцээтэй байгаа газар нь бид холбоод ингээд зуучлаад байгаа хэрэгцээтэй газар нь нийлүүлээд өгөх тал дээр нь аймгийнхаа Хүнс, хөдөө аж ахуйн газруудаар дамжуулаад хамтраад ажиллах боломж байна гэж хэлж хэлмээр байгаа юм. 

Х.Болорчулуун: Ер нь энэ ийм л дээ. Гишүүд үг хэлбэл микрофондоо хэл. 

Өвсийг бол улсын нөөцөд авдаг. Ногоон тэжээлийг бас авахгүй байгаа шалтгаан нь энэ ногоон тэжээл гэдэг бол тийм удаан хадгалагддаг эд биш. Мууддаг. 

Хоёрдугаарт, үнэхээр авах байсан бол тэр өвс ч байсан төсөв дээрээ яам тавьж байж авахаас биш мөнгө нь хаана байх вэ. Шууд аваад байх боломжгүй л дээ. Тийм. 

Г.Мөнхцэцэг гишүүн тодруулъя. 

Г.Мөнхцэцэг: Яах вэ, ногоон тэжээлийн хувьд ер нь хадгалах, хадгалалтын горимд асар их өөрчлөлт ордог учраас ер нь нөөцлөх боломжгүй гэж үзэж байгаа юм байна гэж ойлголоо. Тийм.

Зүгээр ер нь цаашид бас яг энэ чиглэлээр яам өөрийн чинь бодож байж, бодлого гаргаж байж, өөрөө төлөвлөлт хийж байж бас энэ зохицуулалтуудыг хийх ёстой шүү дээ гэдэг дээр би танаас хариулт асуугаад байгаа юм л даа. Асуулт асуугаад хариулт авах гээд байгаа юм л даа. Тийм. 

Тэгээд ирэхээр яг хэрэгцээн дээрээ очихоор энэ чинь бас тухайн яг онцгой байдал үүсэхэд яалт ч үгүй энэ тэжээл чинь өөрөө чанарлаг бөгөөд энэ хэрэгцээтэй байна гэдэг зүйлийг л малчид хэлээд байдаг учраас энэ асуудлыг тавиад байгаа юм. Тийм. Энэ дээр яам. 

Харин цаашид сүүлийн 3 жил яах вэ, ногоон тэжээл дээр яам өөрөө хийгээгүй л гэж байна л даа. Тэгэхээр ер нь бол энэ шаардлагатай байна. Цаашид одоо энэ төлөвлөлт дотроо, бодлого дотроо үүнийгээ аваад явах нь хэрэгтэй байна гэдэг зүйлийг л тавиад байгаа юм. Амьдрал дээр хөрсөн дээр зарим юмнууд чинь зөрчигдөөд байгаа учраас яриад байгаа юм л даа. Тийм. 

Тэгэхээр бодлого, төлөвлөлт гэдэг юмаа та нар яам ер нь эртнээс харж хийх…/минут дуусав/

Х.Болорчулуун: Г.Мөнхцэцэг гишүүн санал хэллээ. Анхаарах санал.

Г.Тэмүүлэн гишүүн асуулт асууя.

Г.Тэмүүлэн: Би ганц хоёр зүйлийг л тодруулъя. Яамны удирдлагууд, манай Хөдөө аж ахуйг дэмжих сангийнхан байгаа учраас.

Яг тариалантай холбоотой асуудлыг нарийн сайн мэдэхгүй байна. Одоо яг бидний хүсээд байгаа зүйл бол энэ хувийн хэвшлийнхэн маань биднийг дэмжиж өгөөч ээ. Бид нарт борлуулалтад нь дэмжлэг үзүүлээд зах зээлтэй нь холбож өгөөч. Зөв зохицуулалтыг Та бүхэн төрөөс хийж өгөөч гэдэг энэ асуудлыг хөндөж яриад байгаа юм. 

Тэгэхээр өнөөдөр бидний ерөнхий авсан мэдээллээр дотоодод тарьсан улаан буудай илүү гараад байна гэдэг асуудлыг хөндөж тавиад байгаа юм. Илүү гараад байна. 

Нийт хурааж авсан дотоодын аж ахуйн нэгжүүдийн хурааж авсан ургацын 30 хувь нь борлогдоогүй үлдсэн байна. Тариаланчдын үтрэм дээр 130 мянган тонн илүү гараад байна гэдэг асуудлыг яриад байгаа юм. Тэгээд энэ асуудал нь яваад ирэхээр нөөц нэг талдаа их байх шиг байна гэдэг асуудлыг яриад. Үйлдвэрүүд хүлээж авахгүй байна. Үнэд хүрэхгүй байна гэдэг асуудал. Яагаад авахгүй байна гэхээр чанаргүй гэдэг асуудлыг яриад байна гээд байгаа юм. Цавуулаг бага, чийг их, хоргодох гэдэг нэрээр. 

Тэгэхээр энэ борлуулалттай холбоотой хүндрэлийн асуудал яг асуудал нь хаанаа байна? Сая магадгүй импортоор манайхны авсан буудайгаас болоод илүүдэл үүсээд байна уу? Эсвэл саяын тэр тариалалтын чанартай холбоотой. Саяын тэр цавуулаг, тэр чийг их ч гэдэг юм уу, чанар муутай холбоотой асуудал үүсээд байна уу? 

Үнэхээр тариалалтын чанараас болоод байгаа бол нэг талдаа би яг явж явж тариалалтын чанар чинь яагаад. Тариаланчид бол чадлаараа л тарьж байгаа. Тэр чинь. Бүтэн жилийнхээ хөдөлмөрийг зарцуулж байна. 

Тэгэхээр эцсийн дүндээ хавар юу гэдэг юм суулгасан тэр үрийн чанартай байна уу, яагаад чанар муу болоод байна вэ гэсэн асуудал байхгүй юу. 

Тэгэхээр мэргэжлийн яам, холбогдох асуудал хариуцсан хүмүүс маань та хэд юу гэж үзээд байна. Үрийн чанартай байна уу? Үрийн чанартай байгаа бол үрийн хэдэн хувийг нь төрөөс нийлүүлж байна вэ? Хэдэн хувийг нь хувийн хэвшлийнхэн өөрсдөө нөөцөлж бүрдүүлж байгаа вэ? Яг энэ оны хувьд. 

Тэгэхээр та хэд маань 2021 онд яг энэ хавар гэхэд жишээ нь одоо юу гэдэг юм тариаланд ашигласан нийт үрийн хэдэн хувийг төрөөс нийлүүлээд, хэдэн хувийг нь хувийн хэвшлийг хайж байгаа вэ? 

Төрөөс нийлүүлж байгаа бол мэдээж манай Хөдөө аж ахуйг дэмжих сангаас ингээд явж байгаа байх. Энэ үр дээрээ очих юм бол та хэдийн юу гэдэг юм энэ нийлүүлсэн үр, төрөөс нийлүүлсэн үр, хувийн хэвшлийнхний өөрсдийн нөөцөлсөн энэ үр хэдэн хувийг нь импортын үр эзэлж байгаа вэ? Өмнөх жилийнх нь импортоос нөөцөлсөн ч гэдэг юм уу. 

Тэгэхээр би үрийн тариалангийн чанарын асуудал явж явж тэр тухайн эхнээсээ тариалсан үрийн чанартай л холбоотой асуудал үүсэж байгаа. Түүнээс биш яг одоо юу гэдэг юм, энэ жилийн хувьд бусад он жилүүдтэй харьцуулахад чийг нь ч тэр, харьцангуй байгаль, цаг уур ч гэсэн онцын бүр айхтар том өөрчлөлт бол гараагүй шүү дээ. 

Тэгэхээр би энд бол шууд тариаланд болоод тарианы чанарт нөлөөлөх хэмжээнд тийм өөрчлөлт гараагүй гэж хараад байгаа юм. 

Тэгэхээр эцсийн дүндээ явж явж магадгүй тэр тарианы үртэй холбоотой л асуудал үүсэж байгаа байх. Энэ дээр тодорхой нэг тайлбар өгөөч. Энэ тал дээр тодорхой мэдээлэл байхгүй байна. 

Төрийн гол хийх ёстой үүрэг бол бид энэ асуудлуудыг л зөв зохицуулж, зохицуулалтуудыг хийх ёстой. Хувь хэвшлийнхэнтэйгээ та хэд маань одоо яг зөв ойлголцлыг эхнээсээ үүсгэж чадаж байсан уу? Хавар ч тэр зун, намар ч тэр. Одоо ч гэсэн энэ бухимдал байгаа асуудлууд дээр ч гэсэн байнгын уулзаж учирч, ярьж хөөрч холбооныхонтой энэ зөвшилцлийг хийж байх ёстой л гэж хараад байгаа юм. Энэ хэр явж байгаа юм. 

Х.Болорчулуун: Ц.Туваан гишүүн хариулъя. Ажлын хэсгийн ахлагч.

Ц.Туваан: Энэ дээр тариаланчид маш их зүйл ярьсан. Ялангуяа манай тариаланчид өнгөрсөн жил Монгол Улс импортоор 240 мянган тонн улаан буудай авсан гэдэг ийм мэдээллийг өгч байгаа. 

Бид өнөөдөр Байнгын хорооноос ажлын хэсгээс Гаалийн ерөнхий газар луу өнгөрсөн 2021 онд хэдэн тонн үрийн улаан буудай, хэдэн тонн хүнсний улаан буудай оруулж ирсэн юм бэ гэдэг мэдээлэл авахаар бичиг явуулсан байгаа. Тэгэхээр энэ бичиг дээр гараад ирнэ ээ гэдгийг хэлье. 

Энэ жилийн хувьд яалт ч үгүй. Бид саяхан хэсэгхэн хугацааны өмнө Таримал ургамлын үр, сортын тухай хуулийн нэмэлт, өөрчлөлтийг хэлэлцээд ингээд батлаад явуулсан. Энэ дотор яригдсан асуудлууд яг ний нуугүй хэлэхэд зарим газар хэрэгжихгүй байна. Тэр нөгөө нутагшсан үр, туршигдсан сорт энэ тэр гээд энэ асуудлууд чинь байхгүй. Хойноос үр оруулж ирээд л шууд тарих байдал яг үнэндээ байгаа шүү дээ. 

Тэгэхээр үүнээс нөлөөлж байгаа асуудал байгаа. Г.Тэмүүлэн гишүүн их зөв харсан байна. 

Энэ жилийн улаан буудайн чанартай холбоотой асуудал дээр яалт ч үгүй чийг байгаа. Тодорхой улаан буудай, төмсний навч шарлах гээд өвчнүүд энэ чийгтэй холбоотой гарсан. Дээрээс нь үрийн асуудал байгаа. Дээрээс нь дулааны баланс буюу дулааны хангамж яалт ч үгүй цагаараа дутсан ийм асуудал байгаа. 

Дээрээс нь хамгийн сүүлд манай тариаланчид, ялангуяа гавьяат томчууд бол энэ бордооны асуудал. Тэр дундаа энэ азотын бордооны дутагдлаас энэ болсон гэдэг асуудлуудыг нэлээн ярьсан. 

Тэгэхээр энэ асуудлуудыг бид бүгдийг нь цогцоор нь авч үзэхгүй бол. Түрүүний миний хэлсэн Оросын орж ирсэн дөрөвдүгээр зэргийн улаан буудайтай л манай хамгийн сайн улаанбуудай тэнцэх гээд байна шүү дээ. 

Тэгэхээр үүнийг бид хэд яг чухалчлан энэ асуудлыг цогцоор нь авч үзнэ ээ гэдгийг хэлье. Ингээд яамныхан нэмээд хариултаа өгчих.

Х.Болорчулуун: Ц.Туваан гишүүний хэлж байгаа. Ер нь тэгээд улаан буудайн чанарт тэр үр, бордоо, хөрсний байдал, нар, салхи, хур тунадас гээд олон хүчин зүйл нөлөөлнө л дөө. 

Аль нэг нь хэтрэхэд л, муудахад л тэр улаан буудайн чанар муудна. Энэ жилийн хувьд ер нь 8 сар гартал урагш сайн авах нь гээд ургац хураалтыг өндөр тогтоосон. 40-өөс 60 мянган тонн улаан буудай авах нь гээд. Тэрийгээ ч бараг авсан гэж сая дурдаж байна. 

Гэтэл 8 сарын гараад л усан бороо их орсон. Тэгээд залгуулаад, ялангуяа өндөрлөг газруудад нь хяруу цохисон. Энэ бол гол тарианы чанарт нөлөөлсөн явдал болсон болов уу. 

Дээрээс нь магадгүй гурилын үйлдвэрүүд дэндүү их улаан буудай оруулсан. 240 мянган тонн гэдэг чинь нийт хэрэгцээнийхээ 70 хувийг оруулчихсан. Бүр өөрийнхөө болон улсын үйлдвэр, Хөтөл энэ тэр гээд л улсын агуулахуудыг дүүргэчихсэн юм билээ шүү дээ. 

Тэгээд энэ ингээд хэт цатгалдсан дүүрэн байдал нь нөгөө голж шилэх бас нэг шалтгаан болох талтай болов уу гэж бодож байна. 

Ц.Болорчулуун дарга нэмж хариулъя. 

Ц.Болорчулуун: Г.Тэмүүлэн гишүүний асуултад хариулъя. 

Тэгэхээр өнгөрсөн жилийн нөөц бүрдүүл гэх юм бол өнгөрсөн жилийн ургацын дүнгээр бид усан хангамжид 60 мянган тонн хүнсний улаан буудай дутсан. Энэ квотоо өгөөд ингээд улсынхаа хангамжийг бүрдүүлсэн. 

Дээрээс нь нэмээд Үндэсний аюулгүй байдлын зөвлөлөөс ер нь яг КОВИД-ын нөхцөл байдалтай холбоотойгоор улсын 3 сарын хүнсний хангамж байх ёстой гэдэг дээр 150 мянган тонн хүнсний улаан буудайн квотыг нэмж өгөх зөвлөмж өгсөн. Энэ хүрээнд гурилын үйлдвэрүүдэд квотыг өгсөн. 

Дээрээс нь энэ ариутгалын бодистой холбоотой спиртийн үйлдвэрүүд тодорхой хэмжээний квотыг олгосон. Тэжээлийн үйлдвэрүүд тодорхой хэмжээнийх олгосон. 

Ингээд гаалийн гүйцэтгэлийн дүнгээр авч үзэхэд нийтдээ 207.5 мянган тонн хүнсний улаан буудай импортоор орж ирсэн байдаг. Бид сая намрын ургац хураалтын өмнөхөн энэ гурилын үйлдвэрүүд дээр байгаа хүнсний улаан буудайн нөөцийн үлдэгдлийг авч үзсэн. 

Яг ургац хураалт эхлээд явж байхад үйлдвэрүүд дээрээ 75 орчим мянган тонн хүнсний улаан буудай нөөцтэй ийм мэдээтэй байсан. Зүгээр энэ жилийн тухайд энэ борлуулалттай холбоотойгоор сангийн нийт 6 байршилд байгаа 182.5 мянган тонн элеваторын багтаамж байгаа. Энэ дээр импортын будаагаар одоо ингээд дүүргээд сан авахгүй байна гэдэг нэг ийм мессеж явсан. Энэ дээр бол бас нэг хараахан тийм ташаа ойлголт байгаад байгаа. 

Сангийн 3 байршилд бид 18 орчим мянган тонн гурилын үйлдвэрүүдийн буудайг хадгалж байгаад ингээд борлуулалт эхлээд элеваторууд үйл ажиллагаа жигдрээд эхлэхээр энэ сангийн илүү гурилын үйлдвэрүүдийн буудайг бол буцааж гурилын үйлдвэрүүд нь олгох ажлыг зохион байгуулж ажилласан. 

Тийм учраас энэ яг сангийн элеватор бол импортын будаанаас хамааралтайгаар тариаланчдын будааг авахгүй байна гэдэг ойлголт дээр ийм тайлбар өгмөөр байна. 

Зүгээр яг борлуулагдаагүй буудайны нөөц гэх юм бол эхэндээ ингээд бид авсан будаагаа хуваарилалтыг нь ингээд хийгээд үзэхэд яг гурил үйлдвэрлэлд 306 мянга өнөөдрийн байдлаар орчихсон. Энэ бол яг жилийн хангамж гэсэн үг. Нийтдээ 225 мянган тонн гурил хэрэгтэй. Буудайгаар 305 мянган тонн. 

Тэгээд илүүдэл зах зээл дээр борлуулалтын шатандаа гэдэг дээр 80 мянган тонн будаа яг өнөөдрийн байдлаар ингээд байна. 

Тэгэхээр энд гурилын үйлдвэрийн нэг л стандарт байгаа. Энэ хүнсний улаан буудай нь. Энд ямар нэгэн гурилын үйлдвэрийн стандарт гэж байхгүй. Хүнсний улаан буудайн шаардлагыг хангаж байгаа буудай байвал сангийн элеваторууд тодорхой хэмжээнд сав суулга байна. Хөрөнгө мөнгийг нь дараа өгөх нөхцөлөөр ч гэсэн авах бололцоо байна. Одоо ч бид элваторууд хаалга нь нээлттэй. Тодорхой хэмжээнд яг өнөөдрийн байдлаар бас аж ахуйн нэгжүүдийн будааг татан авалт хийж байна. 

Яг харамсалтай нь энэ үлдээд байгаа 80 мянган тонн буудай маань чанарын хувьд үнэхээр яг гурилын стандартыг хараахан хангаж чадахгүй байгаа. Энэ жилийн нөхцөл байдалтай холбоотойгоор бид Мэргэжлийн хяналтын ерөнхий газартай газар дээр нь очиж хамтарч ажилласан. Тодорхой хэмжээний тарианы хольцын стандартаас бас сулруулах чиглэлд ийм шийдвэрүүдийг газар дээр нь гаргаад ингээд авсан. Энэ рүүгээ ч орохгүй буудайнууд үлдчихээд байгаа юм. 

Тийм учраас энэ чанараас улбаатайгаар энэ буудайны борлуулалт ийм үлдэгдэлтэй байгаа гэдгийг хэлье. 

Тэгээд буудайны чанарын асуудал эндээс ургаад гарч ирнэ. Тэгэхээр бид буудайн үйлдвэрлэлийг явуулахад орж байгаа орцууд бүгдээрээ импортын хамааралтай. Бүх орцуудаас шалтгаалаад технологийн нарийн хугацаа байж байж, цаг агаарын нөхцөл байдал аятайхан байж бид энэ ургацыг авах ёстой. Тэгээд энэ жилийн тухайд бид хур бороо сайхан, байгалийн хадлан сайхан ургасан дэлгэр сайхан зун болсон, ургац сайхан ургасан гэж ингэж ярьж байгаа хэдий боловч яг газар тариалангийн үйлдвэрлэл дээр…/минут дуусав/

Х.Болорчулуун: 1 минут нэмж өгье. Үрийн чанар. 

Ц.Болорчулуун: Тэгэхээр өнгөрсөн жил бид нийт тариалалтын 25 хувийг Хөдөө аж ахуйг дэмжих сангийн нөөцийн үрээр бүрдүүлсэн байж байгаа. Ингэхдээ 12 мянган тонн үрийг импортоор авсан. 

Импортоор авсан үрийн улаан буудай бол дандаа элит сортын үр байсан. Энэ дээр ямар нэгэн чанарын асуудал гараагүй. Ийм чанартай сайн үр байсан учраас энэ жилийн хүнд хэцүү нөхцөлд урцын масс ингэж сайн ургасан гэдэг бол үрийн чанар сайн байсны нэг илэрхийллээ гэж мэргэжлийн байгууллагууд бид дүгнэж үзэж байгаа. Энэ тал дээр хүрээлэнгүүдтэй хамтарч судалгаа хийсэн. 

Энэ жилийн буудайны чанар дээр нөлөөлсөн бас нэг хүчин зүйл гэх юм бол хур бороо элбэг сайхан байсан ч гэсэн энэ дулааны нийлбэрийн балансын асуудал байсан. Өдөр шөнийн температурын асуудал хоорондын зөрүү маш ихээр гарсан. Шөнөдөө маш их хүйтэн байсан. Өдрийн дулааны температур ч гэсэн төдийлөн урьд он жилүүдийнх шиг байгаагүй учраас…/минут дуусав/

Х.Болорчулуун: Гишүүд асуулт асуулаа. Би бас хоёр гурван асуулт асууя. 

Энэ ажлын хэсэг Сэлэнгэ, Дархан-Уул аймаг, Төв аймгаар ихэвчлэн ажиллаад ирлээ. Энэ газар тариалангийн компаниуд хурал хийгээд уулзсан хүн болгон үнэхээр газар тариалангийн бүс нутагт адуу тариа ногоонд орох асуудал их байна гэдгийг хэлж байна гэж байна. 

Тэгээд малын хөлийн татварыг газар тариалангийн бүс нутагт нэмэх нь зүйтэй гэсэн асуудал. Энэ бол ер нь зөв гэж бодож байна. Миний хувьд. Ер нь бид малын хөлийн татварыг бага тогтоогдсон юм. Татварын хэмжээг орон нутгийн иргэдийн Хурал сум, сум өөрөө тогтооно шүү дээ. Тэгэхдээ нэг малаас 2 мянга хүртэл гээд заачихаар чинь бага байхгүй юу. 

Уг нь ялангуяа адуу болон ямаан дээр, ялангуяа адуун дээр бол бүр 10 мянга байлгах ёстой гэж би боддог юм. Тэгээд энэ нь зохимжтой байх. Тэгэхээр 10 мянга гэдэг чинь 100 адуутай хүн гэхэд сая төгрөг буюу нэг адууны л, одоо 1 хувийн л татвар төлж байна гэсэн үг. Малын хөлгийн хураамж. 5 мянга ч байлаа гэсэн 0.5 хувь. Тэгэхээр энэ багадуулсан гэж боддог юм. 

Ялангуяа тэгээд газар тариалангийн бүс нутаг дээр энэ малын хөлийн татварыг л илүү нэмэх ёстой юм даа. Энэ асуудлыг бас эргэж харж энэ татварын хуульд нэмэлт, өөрчлөлт оруулахыг Байнгын хороо, бас гишүүд санаачилж ажилламаар байна гэж хэлмээр байна. 

Энэ жилийн 150 тэрбум төгрөг хүртэл. Гишүүд чимээгүй байгаарай. Тэр хөнгөлөлттэй зээлээс энэ тосны ургамалд хэр өгсөн бэ гэдгийг асууя. 

Ер нь тэр гаднын зээл, тусламжийг ашиглаад тэр тосны үйлдвэр Монголд сайн ажиллахад бэлэн болчихсон юм байна шүү дээ. Энэ жил 20 мянган тонн тосны ургамал рапс авсан гэж байна. Энэ чинь үндсэндээ 50, 60 хувийг дотоодоосоо хангачихна гэсэн үг. 

Тэгэхээр энд өгөх ёстой байх. Ганцхан улаан буудайд биш. Энд өгсөн үү? Хэдэн тэрбум төгрөг өгсөн юм бэ гэдгийг асууя. 

Энэ Хөдөө аж ахуйг дэмжих сангийн захирал байна. Танайд ер нь төлөгдөөгүй өр авлага хэд байна вэ? Миний сонссоноор 200 гаруй тэрбум болчихсон гэж сонссон. Энэ 200-гаад тэрбумын авлагаас техник, тоног төхөөрөмж хэдэн хувь нь байна? Яг үр бордоо, тэр урсгал зардал дээр хэдэн хувь байна вэ? Үүнийг хэлж өгөөч гэдгийг хэлье. 

Ер нь цаашдаа тариалан дэмжих сан бол техник, тоног төхөөрөмж оруулах хэрэггүй гэж би боддог юм. Техник, тоног төхөөрөмжийг чинь олон жилээр өгнө. 7 жилээр ч өгч байна уу, 5 жилээр ч өгч байна уу? Энэ дээр чинь л өр үүсэж байна. Гол. 

Тэр дистрибьютор, дилерүүд нь зах зээлийн журмаараа хөгжиг л дөө. Тэнд улс дундуур нь ороод яах юм. Ялангуяа Оросын комбайнуудыг Хөдөө аж ахуйг дэмжих сангийн зарж байгаа компаниас үнэ нь илүү бишээр л оруулж зарж байна шүү дээ. Тэр VECTOR энэ тэрийг бол. John Deere ч зарагдаж л байна. 

Харин Хөдөө аж ахуйг дэмжих сан бол тэр үр, бордоо, гербицид дээр, урсгал зардал дээр сайн дэмжиж ажиллавал тэр тариа чинь болоод л явчих байхгүй юу. Ийм бодолтой байдаг юм. 

Тэр зээлийн хэмжээг ялгаад хэлж өгөөрэй гэдгийг хэлье. 

Тэгээд энэ жил 237 мянган тонн улаан буудай импортоор авсан. КОВИД-оор далимдуулаад КОВИД-ын нөөц бүрдүүлнэ гэж авсан. Энэ нь бас намрын авах будаанд нөлөөлөхөөс гадна үнэд нөлөөлсөн. Гаднаас 800 гаруй гаруй мянган төгрөгөөр 1 тонн улаан буудайг энэ гурилын үйлдвэрүүд Оросын Холбооны Улсаас валют зарж байгаад авсан мөртлөө. 70, 80 сая доллар шүү. Авсан мөртлөө дотоодын улаан буудайнхаа үнийг доош нь дарчихсан. 600 орчмоор. Зарим нь бараг ингээд дараад чанар муу гээд 500-н хэдээр авсан. 

Ийм байвал газар тариалан яаж хөгжих юм бэ? 

Ер нь цаашдаа бид дотоодын улаан буудай дууссан цагт л авах асуудал ярихаас биш намар угтуулж ингэж авдаг байдлыг тас хориглох ёстой юм гэдгийг хэлэх байна. 

Миний түрүүний асуусан асуултуудад хариулна уу? 2 номер.

Ц.Болорчулуун: Х.Болорчулуун гишүүний асуултад хариулъя. 

Малын тоо толгой, энэ газар тариалангийн бүсэд байгаа байгаа малын тоо, бэлчээрийн мал аж ахуйн тоо бол сүүлийн жилүүдэд тогтвортойгоор өсөлттэй байгаа.

Тухайлах юм бол 1990 онтой харьцуулах юм бол Төв аймаг, Сэлэнгэ аймагт малын тоо толгой гурав дахин, гурав илүү дахин өсчихсөн ийм үзүүлэлттэй байж байгаа. 

Тэгээд энэ малчид, тариаланчдын хоорондын. Бид үнэхээр энэ нэг тариалалт хийгээд байгаа 500 мянган га-гаасаа технологийнхоо горимыг баримталж өндөр ургац авъя гэвэл энэ бэлчээрийн мал аж ахуйгаас тодорхой хэмжээний заагтай байх ийм асуудал хамгийн чухал асуудал байгаа юм. 

Тэгээд энэ өнгөрсөн жил гарсан малын тоо, толгойн татварын асуудлыг бид татварт газар тариалангийн бүс нутагт 5 мянгаас 10 мянга байх ийм зохицуулалттайгаар хуулийн төслийг өөрчлөхөөр ингээд яамны зүгээс санаачилчихсан байна. Одоо бол энэ эдийн засгийг сэргээх хуулийг дагаж гарах хууль дээр энэ хуулийг оруулахаар ингээд Хууль зүйн яамтай ажиллаж байгаа. Тэгээд ямар ч байсан үүнийг оруулъя гэдэг дээр урьдчилсан байдлаар санал нэгдчихсэн явж байгаа. 

Тосны үйлдвэрийн тэр олгох зээл дээр сая 150 тэрбумын зээл дээр одоо манайд ганц байгаа тосны үйлдвэр маань 20 орчим тэрбум төгрөгөөр зээлийн саналаа банкуудад өгчихсөн байгаа. Хараахан яг зээлийн банкны шийдвэр гараагүй байгаа. Яг хэдэн төгрөгөөр гарах нь тодорхой бус. Ямар ч байсан тодорхой хэмжээнд 20 тэрбум төгрөгөөр саналаа өгчихсөн ингээд судлуулаад явж байгаа. Тийм учраас тодорхой хэмжээний дэмжлэг авах байх гэж ингэж бодож байгаа. 

Техникийн шинэчлэлт дээр яам, Хөдөө аж ахуйг дэмжих сан өнгөрсөн жилийн хугацаанд, нэг хоёр жилийн хугацаанд одоо энэ гаднын Засгийн газрын хөнгөлөлттэй зээлийн дэмжлэг байвал бид энэ чиглэлээр зээлдэгч нь яам байдаг учраас ингэж оролцож тодорхой хэмжээний техникийн татан авалтыг хийдэг. Ингэснээр хүү багатай, урт хугацаатай, хөнгөлөлттэй зээл орж ирээд байгаа юм. 

Түүнээс яг яам энэ рүү ороод бизнес хийгээд байх тийм сонирхол ч юм уу, одоо тийм боломж ч хомс гэдгийг бас хэлмээр байгаа юм. 

Тэгээд цаашдаа бол тэр Засгийн газрын хөнгөлөлттэй зээл биш бид энэ гаднын брэнд техникүүдийн 10-аад дистрибьютер компаниуд байна. Энэ компаниуд маань тодорхой хэмжээний үйлдвэрлэгч нартай хамтраад техникийн шинэчлэлээ хийгээд явж байгаа. Тухайлах юм бол “Россельмаш” компанийн дилер “Агромаш” компани энэ жил 40 гаруй комбайныг оруулж ирж тариаланчдад нийлүүлсэн байж байгаа. Энэ дээр яамны оролцоо цаашдаа багасна гэдгийг хэлмээр байна. 

Х.Болорчулуун: Хөдөө аж ахуйг дэмжих сангийн захирал О.Сумъяасүрэн хариулъя. Тэр өр зээлийн асуудал дээр. 1 номер. 

О.Сумъяасүрэн: Байнгын хорооны гишүүдийнхээ энэ өдрийн амрыг эрье. 

Хөдөө аж ахуйг дэмжих сан. О.Сумъяасүрэн. Х.Болорчулуун гишүүний асуултад хариулъя. 

Манай сан оны эхэнд 237.0 тэрбум төгрөгийн авлагатай баланс тусгагдсан ингээд байсан. Энэ онд ерөнхийдөө 50 гаруй тэрбум төгрөгийн хугацаа хэтэрсэн өр, авлага барагдаж байна. Тэгэхдээ одоо аж ахуйн нэгжүүд яг эцэслээгүй, бүгд тооцоо нийлээд. Энэ жилийн дэмжлэг авсан аж ахуйн нэгжүүдийн 65 хувь нь болтооцоо нийлээд ингээд явж байна. 

Энэ оны хувьд гэхэд 17.5 тэрбум төгрөгийн будааг аж ахуйн нэгжүүд өр, зээлдээ өгсөн байгаа. Ингээд үүнээс нийтдээ 200 гаруй тэрбум төгрөгийн. Энэ жил одоо бас яах вэ дэмжлэг гарсан. Дээрээс нь өр, авлага барагдаж байгаа. Шүүх, шүүхийн шийдвэр, тэгээд л эвлэрлийн гэрээ олон төрлийн зээлүүд ингээд явж байгаа. 

Үүнээс нийтдээ будаа, үр, бордоо, түлшээр өгсөн 60-аад тэрбум төгрөгийн авлага байдаг. Үлдсэн 100 гаруй тэрбум нь Хятадын болон Оросын техникүүдийн өр авлага байдаг. 

Энэ дээр сая энэ жил хоёр яамны Сангийн яам, Хүнс, хөдөө аж ахуй, хөнгөн үйлдвэрийн яамны шалгалтынхан нэлээн нухацтай шалгаж 6 сар шалгаад саяхан ажлын хэсгийн дүгнэлт тайлан гарч албаны шаардлага актууд гарсан. Энэ бол ингээд хэрэгжээд бид ингээд төлөвлөгөө гаргаад явж байгаа. 

Ер нь хөөцөлдөөд явах юм бол, бас ингээд ургац арвин байх юм бол боломжтой зүйл энэ жилийн тайлан мэдээнээс харагдаж байгаа. 

Яамныхны гол тавьсан зүйл бол манайхан хөнгөлөлтүүдэд дэмжих сан үзүүлдэг. Засгийн газраас нь шийдвэр гардаг. Энэ жилийн үрийн будаан дээр гэхэд 30 хувь хөнгөлөхөд 5 тэрбум ч гэдэг юм уу ингээд 80 гаруй сая төгрөгийн асуудлууд байгаа. Тэгээд үүнийг дэмжлэгийн хөнгөлөлт үзүүлсэн зүйлүүдийг балансаас хасах зүйлүүд дээр Сангийн яамтай хамтарч ажиллаж байгаа. 

Х.Болорчулуун: Баярлалаа. Гишүүлт асуулт асуулаа. Санал хэлэх гишүүд нэрсээ өгнө үү. Т.Аубакир гишүүн. Г.Ганболд, Ж.Батжаргал, Б.Бат-Эрдэнэ гишүүн. Т.Энхтүвшин гишүүнээр тасаллаа. 

Т.Аубакир гишүүн санал хэлье. 

 Т.Аубакир: Баярлалаа. Ажлын хэсгийн гишүүний хувьд хэд хэдэн санал хэлье. 

Манай ажлын хэсэг яг өнөөдөр тулгамдсан байдал гэхээсээ илүү цаашдаа Монгол Улсын төр ер нь энэ хөдөө аж ахуйн тал дээр ямар бодлого барих юм бэ. Өнөөдрийн нөхцөл байдлын үзэж хараад мониторинг хийгээд дүгнэлт гаргах ажлын хэсэг ажилласан гэж ойлгож байгаа. 

Тийм учраас хэд хэдэн яг прагматик байдлаар хандъя л даа хэдүүлээ. Одоо яваад ирсэн гишүүд байж байна. Яг өнөөдөр манай Монгол Улсын хөдөө аж ахуйн нөхцөл байдал, газар тариалан, мал аж ахуй дээр ямар байгаа юм бэ гэж.

Энэ өнгөрсөн хугацаанд карантины үед хомсдолд ороогүй хоёрхон бүтээгдэхүүн бол мах, гурил хоёр байгаа. Монгол Улсын хөдөө аж ахуйн салбар үүргээ гүйцэтгэж байгаа гэж ойлгож байгаа. Импортын бараанаас импортоор авдаггүй хоёрхон төрлийн бүтээгдэхүүн шүү дээ. Манайх гурил, махаа импортоор авдаггүй. 

Тийм учраас бас хөдөө аж ахуйн салбарт ажиллаж байгаа мах бэлтгэл, малчид, дээрээс нь газар тариаланчдаа бид бас баярлалаа гэж хэлэх ёстой. Аливаа юмыг заавал нэг харлуулах гээд болж бүтэхгүй байна гээд шүүмжлээд суугаад байх амархан байх. Гэхдээ бид болж байгаа зүйлийг болж байгаа гэж. 

Цаашдаа бид ямар бодлого баримтлах ёстой юм, ямар зүйлүүдийг сайжруулах ёстой юм бэ гэж. 

Н.Ганибал гишүүн ээ. Уучлаарай. Би ажлын юм асуугаадахъя. 

Тэгээд өнгөрсөн хугацаанд явж байхад газар тариалангийн бүс нутгаар явж байхад газар тариалан эрхлэгчдээс гарч байгаа маш тодорхой нэг санал бол мөн Хөдөө аж ахуйн яамны зүгээс. Энэ урамшууллыг ер нь бид цаашдаа яах ёстой юм бэ. Бэлэн мөнгөөр олгож байсан урамшуулал маань тодорхой хугацаанд үүргээ гүйцэтгэжээ. Одоо цаашдаа бид бэлэн мөнгө өгөөд байх юм уу. 

Өнгөрсөн гучаад жилийн хугацаанд Монгол Улсын газар тариалан эрхэлж байгаа газар бол бордоогоор цангасан. Энэ урамшууллаа бордоо руу шилжүүлэх нь зөв юм биш үү гэсэн хөдөө аж ахуйн бодлогыг би дэмжиж байгаа. Бэлэн мөнгө өгөөд байх уу. 

Нэгэнт бордоо авсан газар тариалангийн хүн бол тэрийг цаашаа зарж борлуулах, идэж ууж үрэгдүүлэх биш газартаа л. Энэ Монгол Улсын газрын үр жир шим дээшилнэ гэж. 

Энэ урамшууллынхаа бодлогыг энэ бордоо руу чиглүүлбэл яасан юм бэ гэдгийг. Миний хувьд Х.Болорчулуун дарга аа. Бид энэ Байнгын хорооноос Засгийн газарт байдаг юм уу, Хөдөө аж ахуйн яаманд тодорхой чиглэл өгөх ёстой. Үүнийг хууль боловсруулаад оруулж ир гэж чиглэл өгөх ёстой. Байнгын хороо. Тийм ээ. Х.Болорчулуун дарга аа. 

Тийм учраас урамшууллынхаа хэдүүлээ хэлбэрийг өөрчилбөл яасан юм бэ гэж. 

Түрүүн Ц.Туваан гишүүн хэллээ. Монгол Улсын газар тариалангийн бодлогод төлөвлөлт гэж юм хуучин сангийн аж ахуй социалист нийгмийн үед төлөвлөлт гэж байсан юм чинь маш хэрэгтэй болчихжээ гэдгийг өнгөрсөн одоо энд бидний ажлын хэсэг хөдөө гадаагаар ажиллаад явж байхад ойлголоо. 

Нэг жилдээ улаан буудайгаа их тарьчихдаг, үгүй бол тосны ургамлаа их тарьчихдаг. Лууван өндөр үнэтэй байна гээд бүгдээрээ хавтгайгаар дараа жил лууван. Гэтэл нөгөө талдаа төмс бусад төрлийн нарийн ногооны баланс нь уначихдаг. 

Тийм учраас Жаргалантын сангийн аж ахуй, Жаргалант сум энэ жилдээ тэдэн га төмс тарина шүү, Борнуур маань луувангаа тэдэн га-д тарьчихаарай гэдгийг ямар байдлаар зохицуулдаг юм байгаа юм. Бид Хөдөө аж ахуйн яамны нөхдүүдтэй бас ярилцсан. Бодлого гэж юм зайлшгүй байх ёстой юм байна гэдгийг ойлгосон. Хоёр дахь асуудал нь.

Гурав дахь асуудал маань Хөдөө аж ахуйн яамны техникийн нийлүүлэлтийн асуудлаа бид бас цаг үетэйгээ тухайн технологийнхоо өөрчлөлтөө зохицуулж техник захиалгаа бид хийдэг байя гэдэг. Мөн Хөдөө аж ахуйн яамны нөхдүүдэд бид бас хэлсэн. Тийм ээ. 

Нэг трактор нь ороод ирдэг. Ард нь таардаг агрегат нь орж ирдэггүй байдаг ч юм уу. Тийм учраас хэдүүлээ энэ дээрээ бас судалгаатай явъя гэж. Гурав дахь асуудал нь. 

Дөрөвдүгээр асуудал нь бол энэ газар тариалангийн бүс нутаг. Бид 2018 онд 131 дүгээр Засгийн газрын тогтоолоор газар тариалангийн бүс нутгийг тогтоож өгсөн. Мөн саяхан бид Малын тоо, толгойн татварын тухай хуулийг баталсан. 

Яг 2018 онд гарсан тэр газар тариалангийн бүс нутгаар зарлагдсан бүс нутгийнхаа татварыг нэмэгдүүлэхгүй бол газар тариалан, мал аж ахуй гэдэг хоёр том салбар маань нэг нэгийгээ залгих нь. Энэ маш бодитой. Одоо газар тариалангийн бүс нутгаар явж байхад ажлын хэсгийн гишүүн Ж.Батжаргал гишүүн, Ц.Туваан гишүүн, Н.Ганибал гишүүн, Г.Дамдинням гишүүн, бид бүгдээрээ явсан. 

Ерөөсөө ярьж байгаа юм. Бид энэ малдаа бариулж идлээ гэж. Үүнийгээ мөн Хөдөө аж ахуйн яамныхан судалгаа хийгээд явж байгаа юм билээ. Зөрчлийн хуультайгаа илүү арга хэмжээ авах бололцоо юу байдаг юм. Торгуулийг нь өндөрсгөдөг юм уу, эсвэл түргэн шуурхай торгочихдог байдаг ч юм уу. Үгүй бол малын хөлийн татвараараа зохицуулах юм уу. Хөдөө аж ахуйн яамныхан ажиллаад явж байгаа юм билээ. Би зарим нэг судалгаануудыг нь хараад яах вэ манай яамныхан маань тэгээд уг нь бас энэ Байнгын хорооныхоо гишүүдтэй ойрхон байгаад хийж байгаа ажлуудаа тайлбарлаад яваад байвал аягүй ахицтай саналуудыг Та нар яриад л байдаг. Зөвхөн тэндээ. Гэтэл эндээ энэ бодлогын түвшинд байгаа энэ байгууллагадаа танилцуулахгүй байгаа нэг дутагдал байгаад байгаа юм л даа. 

Тийм учраас энэ 131 дүгээр тогтоолын хэрэгжилттэй холбоотой газар тариалангийн бүс нутгуудынхаа малыг яаж зохицуулах юм бэ гэж. Одоо яг өнөөдрийн байдлаар газар тариалангийн бүс нутаг дээр.

Дарга аа. Би 1 минутаа нэмээд авчихъя.

Бүс нутгууд дээр малчин газар, тариаланч хоёрын хооронд…/минут дуусав/

Х.Болорчулуун: 1 минут нэмж олгоё. 

Т.Аубакир: Тийм учраас энэ зөрчлийг арилгахын тулд бид бас энэ төрийн зүгээс тодорхой хэмжээний зохицуулалтыг хийж болох зохицуулалтыг хийх ёстой гэж. 

Дээрээс нь бид энэ хашаажуулалт нэмэгдүүлэх шаардлагатай юм байна. Төв аймгийн манай хоёр гишүүн цуг явсан. Зарим нь Төв аймгийн сумууд дээр очиход хашааны асуудлыг ярьж байна лээ. 

Хашаа байхгүйгээр өнөөдөр тариа. Үдшийн бүрийгээс үүр цайтал үндсэндээ малтай хөөцөлдөж байгаа тариаланчид. Одоо биднийг Жаргалант сум дээр очиход хэлсэн шүү дээ. Тийм ээ. Одоо шөнөжингөө машиныхаа бензинийг бараад хэдэн адуу малтай ноцолддог. Гэтэл 100 орчим сая төгрөгийн улаан буудай хурааж авах талбай руу хоёр азарга адуу ороход л үндсэндээ тэр 100 сая төгрөг байхгүй. Комбайн ороод хоосон л тачигнаж байгаа шүү дээ. 

Тийм учраас бид энэ хашаажуулалтынхаа асуудлыг бас бодлогын түвшинд шийдэх нь зөв юм байна гэж. 

Дээрээс нь эрчимжсэн мал аж ахуйг бид газар тариангийн бүс нутагтай холбож өгөхгүй бол хөгжихгүй. Уламжлалт аргаар бид хагас эрчимжсэн буюу эрчимжсэн мал аж ахуйг хөгжүүлэхийн тулд эхлээд туршилтын маягаар зоригтой бид газар тариалангийн бүс нутаг дээрээ эхлүүлэх нь зөв юм шиг юм санагдаад байгаа юм. Х.Болорчулуун дарга аа. 

Х.Болорчулуун: Санал хэллээ. Г.Ганболд гишүүн санал хэлье. 

Г.Ганболд: Т.Аубакир гишүүний саяын хэлсэн тэр урамшууллыг ер нь одоо бордоо руу чиглүүлэх гэдгийг үнэхээр дэмжиж байна шүү. 

Ер нь бид энэ үрийн чанарын тухай асуудал юм билээ л дээ. Ажлын хэсгийнхэн гарснаас хойш энэ ажлын хэсэг рүү, бас энэ Байнгын хорооны гишүүд рүү энэ салбарын хүмүүс зөндөө ярьж байгаа. 

Тэгэхээр гаднаас орж ирж байгаа энэ үр, үрийн чанар, дотоодоос нийлүүлж байгаа үрийн чанар л хамгийн чухал. 

Тэгэхээр хамгийн гол нь Байнгын хорооныхон бид нар дандаа юмыг араас нь хөөцөлдөөд байна. Урьдчилж ерөнхийдөө ажлын хэсгийг нь байгуулж явмаар байна. Тухайлах юм бол хавар ингээд хэдүүлээ үр авах гээд ажлын хэсэг байгуулагдаж байгаа үед тэрэнд нь хяналт тавьдаг, тэр үр нь үнэхээр орж ирэхдээ чанар, шаардлага хангаж байгаад нь хяналт тавьдаг тийм ажлын хэсгүүдээ урьдчилж гаргахгүй бол ард нь нэг байнгын хэл ам дагуулдаг. Зарим нэг хүмүүсийн нэр хожиж зүүгддэг. 

Тэгээд л үнэхээр сайн будаа орж ирсэн ч гэсэн муу гэж хэлэгддэг ийм юм руу яваад байгаа учраас Байнгын хорооноос хэдүүлээ нэг жаахан зөвхөн энэ улаан буудайтай холбоотой асуудал биш. Одоо ингээд л нөөцийн махтай холбоотой асуудал. Яаралтай хэдүүлээ нэг арга хэмжээ авахгүй бол махны үнэ олдохоо байлаа. Үнэ нь нэмэгдлээ гээд нөөцийн компаниуд нь бараг орохгүй хэмжээнд хүрч байгаа юм байна лээ шүү дээ. 

Тэгэхээр бид энэ цаг үеийн чухал чухал асуудлууд дээрээ Байнгын хороо нэг жаахан урьдчилж ажлын хэсэг гаргаж ингэж араас нь хөөцөлдөж явж байх нь зөв юм байна гэж хэлэх гээд байгаа юм. 

Энэ жил бол мэдээж газар тариалангийн салбарынхны хувьд ургац арвин байсан. Бид чинь дутахаараа баахан хаанаас олж ирэх вэ гээд явдаг. Илүү гарахаараа илүү гарсныгаа хаашаа нь хийх вэ гээд л бөөн асуудал болж байна л даа. 

Тэгээд сая ажлын хэсгийн ахлагчийн ярьж байгаагаар 200-гаад мянган тонн улаан буудайг энэ сайжруулсан түлшний барьцалдуулагчид өгнө гээд. Энэ бол худлаа шүү. 

Би өөрөө бас энэ орон нутагт энэ сайжруулсан түлш хийж удирдаж явсан хүн. Улаан буудай бол гурилыг шууд барьцалдуулагчид хийнэ гэсэн ойлголт байдаггүй юм. Гурилыг зуураад та нар юм наана. Тийм ээ. Наалдахгүй. Хэзээ наалдах вэ гэхээр бид буцалгаад жонхуу болохоор наалддаг биз. Тийм ээ. Яг түүн шиг технологи байхгүй юу. Энэ улаан буудайг чинь өндөр температурт халааж тийм нялцайлгаж. Одоо нэг ёсондоо жонхуу болгож байж энэ барьцалдуулагчид хэрэглэдэг юм. 

Тэгэхээр энэ бол худлаа учраас үүнийг горьдоож энэ улаан буудайг нь няцлаад барьцалдуулагчийг үйлдвэрт өгнө гэж энэ хүмүүсийг горьдоох ерөөсөө хэрэггүй шүү. 

Тэр бол өндөр зэрэглэлийн технологийн машинаар халаана. Тэр нь Монголд бараг байхгүй. Ганц нэгхэн жижигхэн оврын юм байгаа. Тэгээд үнэхээр цаашдаа энэ их хэрэглэх юм бол зөвхөн дан гурилаар ч хийдэг юм биш. Өөр өчнөөн олон зүйлтэй барьцалдуулж хийдэг. Өөрөө их өндөр өртөгтэй барьцалдуулагч болдог ийм зүйл ээ. 

Тэгээд үүнийг бол та нар толгойноосоо арчиж хаяад энэ үлдэж байгаа будаагаа тийш нь өгнө гэхийн оронд өөр юунд хэрэглэж болох вэ гэдгийгээ анхаараарай. Энэ бол бүтэхгүй шүү гэдгийг би хэлэх гээд байгаа юм. 

Х.Болорчулуун: Ж.Батжаргал гишүүн санал хэлье. 

Ж.Батжаргал: Ажлын хэсгийн явцын мэдээлэл тавигдсан. Мэдээж ажлын хэсэг тайлан бүх юмаа Байнгын хороондоо танилцуулна. 

Өнөөдөр нэгэнтээ явц хэлэлцсэнтэй холбогдоод цаг алдалгүй хоёр гурван зүйл байгаа юм уу гэж хараад байгаа юм. 

Нэгдүгээрт, одоо энэ үлдэгдэл гэж яригдаад байгаа будааг тэр шаардлагатай юманд нь нийлүүлэх асуудлыг нь зөв зохицуулах тухай асуудал байгаад байгаа юм. Би бол тэр тэжээлийн үйлдвэрүүд юмнууд руу нь чиглүүлээд өгчих шаардлага байгаад байгаа юм уу гэдэг асуудал байгаа. 

Хоёр дахь хэлмээр байгаа зүйл бол үүнийг зээлийн асуудлыг бид нэг онцгой анхаарахгүй бол болохгүй болоод байна. 10 их наядаас бид энэ жил тариаланчдадаа чиглүүлээд зээл олгочихсон. Авсангууд маань нэлээн гайгүй байгаад байх шиг байна. 

Тэгэхээр нэг жилийн хугацаатай олгогдчихсон. Одоо өнөө зээлийн төлөлт болох гээд байдаг. Нөгөө компаниуд борлуулалт юмнаасаа хамаараад бас энэ асуудал хүндрээд байгаа. Үүнийг зөв арга замыг нь олж зөв зохицуулах тухай асуудал байна гэж.

2022 оны тариалангийн зээлийг яг нийлбэр дүнгээр нь 150.0 тэрбум төгрөг гээд нэг орхичихмооргүй л байгаа. Би бол. Хүнсний ногоондоо тэдэн хувь нь, улаан буудайдаа тэдэн хувь нь. Улаан буудай дотроо жижиг үйлдвэрлэгч нартаа тэдэн хувь нь, үлдсэн нь тэр том үйлдвэрлэгч нартаа ингэж чиглэх зорилтот хөтөлбөр хэрэгжүүлэх маягтай ингэж чиглүүлэхгүй бол бас энэ нэг хэдхэн аж ахуйн нэгжийн хүрээнд асуудал яригдаад яваад байгаа гэсэн ийм тов тодорхой мэдээлэл юмнууд яваад байна. Үүнийг одоо бид эртхэн энэ яам холбогдох газрууддаа чиглэл өгч Засгийн газар, Монголбанктайгаа хамтарч хэрэгжүүлсэн том хөтөлбөр шүү дээ. 

Тийм учраас Засгийн газар банктайгаа хамтарч энэ бодлогын чиглэл дээрээ зорилтот хөтөлбөрүүдээ хэрэгжүүлэх ерөнхий чиглэл юмаа тодорхой болгож, тэр бүлэглэлээ бий болгох ёстой болов уу гэсэн нэг ийм санаа байна гэж. 

Хоёр зүйл би тодруулж өгөх ёстой юм болов уу гэж ойлголоо. Нэгдүгээрт, тэр тусгай хамгаалалттай газар нутагтай холбоотой юмыг өчигдөр аудитын 2022 оны гүйцэтгэлийн аудитын жагсаалтад оруулчихсан. Тэр тусгай хамгаалалттай газар нутаг дотор газар олголтын асуудал дээр ер нь ямар юм байгаа юм бэ гэж.

Түрүүн Б.Бат-Эрдэнэ гишүүн ярина лээ. Хөгжлийн банкны асуудлыг. Тэрийг бас бид ярьж байгаад ерөөсөө энэ баялаг бүтээгчдийг дэмжихэд эх үүсвэр бүрдүүлдэг тэр нэгж нь чухал байна. 

Тийм учраас энэ Хөгжлийн банкны асуудал дээр нэг гүйцэтгэлийн аудит хийгээдхээч ээ. Тэгж байж наадахыг чинь зөв юмаар нь ажиллуулмаар байна. Энэ жилийн олгосон жаахан зээл юмнууд буцаад өр зээл хаагдах юм руу татагдаад ороод ирчихсэн юм уу, үгүй юм уу гэдэг юмыг үзэж харъя гээд ийм тодорхой чиглэл болгоод аудитын төлөвлөгөөнд оруулчихсан гэдгийг бас зориуд хэлэх ёстой юм байна гэж ингэж ойлголоо. 

Газар тариалангийн бүсэд явахаар тариаланчдаас олон санаа гарсан. Гэхдээ бид нэг талаа сонссон. Одоо малчдаа сонсох ёстой байх. Би тэгж ойлгож байгаа. Энэ хоёр салбарыг хоорондоо асуудал байгаа юу гэвэл байгаа. Ойлгомжтой. Тэгэхдээ орон нутгийн түвшинд зохицуулах ёстой асуудлууд бас ч яг тийм элэг сэтгэл гаргаад зохицуулчхаад байгаа юм ховор юм билээ. 

Тийм учраас энэ орон нутгийн удирдлагууд энэ хоёр салбараа зөв авч явах, энэ аж ахуй эрхлэгч нарынхаа хоорондын зөв уялдааг хангах талын асуудлыг тэргүүн ээлжид тэмтрэх ёстой юм биш байгаа даа гэж ингэж ойлгосон. 

Хэрвээ газар тариалангийн бүсээс бид энэ бэлчээрийн мал аж ахуйг гаргах ёстой асуудлаа зөв шийднэ гэвэл төрийн цогц бодлого хэрэгтэй болчхоод байгаа юм. Эрчимжсэн аж ахуйг энэ бүс нутагт хөгжүүлье. Энэ бүс нутагт эрчимжсэн аж ахуйгаа хөгжүүлэх төрийн бодлого, дэмжлэг нь яг энэ рүүгээ чиглэгдэх ёстой. Тэгж байж сая тэр газар тариалангийн бүс нутгаас мах экспортоор гэдэг юм уу, дотоодын нөөцийн мах бүрдүүлэлтийнхээ асуудлын дийлэнх хувийг нь авч бүрдүүлж байж наад бүс нутгийн чинь тэр малын тоо толгой буурах, тэгээд малын тоо, толгойгоо эрчимжүүлэх чиглэлд ажиллаж байгаа улсуудад нь ямар тодорхойлж дүгнэлт гаргадаг юм байгаа юм. 

Тэр малын хөлийн татварыг та нар нэмэх тухай л яриад байна. Магадгүй нэг талдаа зөв байж мэднэ. Нөгөө талдаа эргэлзээтэй зүйл. 

Харин чанаржуулалтын асуудал, эрчимжүүлэлтийнх нь асуудал руу явсан малчдадаа яаж тэглэлтийн зарчим барих юм энэ тэр гээд ингээд бодлогын хувьд цогцоор нь харж байж шийдэл хийхээр юмнууд их байна даа гэж л ингэж харагдаж…/минут дуусав/

Х.Болорчулуун: 1 минут. Ж.Батжаргал гишүүн 1 минут.

Ж.Батжаргал: Үүнийг их зөв шийдэх ёстой юм байна гэж ингэж харсан гэдгийг хэлмээр байна. 

Тэгээд одоо өнөөдөр би Байнгын хорооны хурлын тэмдэглэлд зориулж тусгаад, тэгээд Байнгын хорооны даргыг Хүнс, хөдөө аж ахуй, хөнгөн үйлдвэрийн яам руу тов тодорхой чиглэл өгөөд, асуудлыг нь шийдүүлэх юм бол тэр тариаланчдын талбай дээр байгаад байгаа гэдэг юм уу, үтрэмд байгаад байгаа будааны үлдэгдлийг тэр зохих стандартад нь чиглүүлж борлуулах асуудлыг шуурхай шийдэж дуусгах тухай асуудал байна. 

Хоёр дахь зүйл, тэр зээлийн асуудал байгаад байгаа юм. Үүнийг анхаарах ёстой. 

Гурилын үйлдвэрүүдэд зээл өгчихсөнөөр асуудал ч яг шийдэгдчихгүй. Би бол бас байдал юмнуудыг сая юмыг нь хараад ирсэн. 

Харин наад зээл авсан гурилын үйлдвэрүүдээ зээлээ юунд зарцуулж вэ гэдгийг нь тов тодорхой контрол хийхгүй бол тариаланчдаас нэг их стандарт хангаагүй будаа авахад ч мөнгөө зарчихна гэж байхгүй шүү. Наад нөхдүүд чинь өөр л зүйлд чиглүүлэх байх. 

Тэгээд бид юм дэмжихээр…/минут дуусав/

Х.Болорчулуун: Б.Бат-Эрдэнэ гишүүн. Бадмаанямбуугийн. 

Б.Бат-Эрдэнэ: Баярлалаа. Би гишүүдтэйгээ давхардуулахгүйгээр. 

Түрүүн бас цаг багтаагүй. Гурван зүйл хэлье. 

Нэгдүгээрт, энэ газар тариалангийн манай орны хувьд энэ хөрсний асуудал их амаргүй байдаг учраас хөрсөө тордох, хөрснийхөө үржил шимийг дээшлүүлэх ямар арга зам байдаг юм бол. Энэ бусад улс орнууд, эрдэмтэн судлаачдынхаа, мэргэжлийн улсуудынхаа анхаарлыг тавивал яасан юм бэ гэж ингэж бодоод байгаа юм. Усжуулах байдаг юм уу, бордоо байна, хөрсийг салхи элэгдлээс хамгаалах гээд ингээд л нэлээн асуудлууд байна байх. Энэ дээрээ анхаарвал ямар байх вэ гэж.

Нөгөө талынх нь юм бол энэ үрийн чанар байдал дээр. Цаашилбал энэ үрийн хангалттай холбоотой асуудал дээр анхаарвал. Нөгөө нэг юм нь бол энэ хүний нөөц, боловсон хүчний асуудал ер нь хааяагүй амаргүй болчихсон. Ялангуяа энэ хөдөө аж ахуй энэ газар тариалангийн чиглэлд нөгөө механикжуулагч энэ хүмүүс байхгүй. Бидний үеийнхэн одоо ингээд ер нь тэтгэвэртээ гарчихсан иймэрхүү л амаргүй байдалтай байна шүү. Нэг ийм зүйл.

Хоёрдугаарх нэг юм нь бол би энэ кластертай холбоотой. Түрүүн эрчимжсэн мал аж ахуйг Ж.Батжаргал гишүүн хэлсэн. Үүнтэй холбоотой улсын хэмжээнд зургийг нь гаргаад энэ дээр нэг тодорхой бодлого гаргаж тодорхой дэмжлэг үзүүлж. Нөгөө бидний түрүүний ярьдаг 10 их наядаас өгсүүлээд, тэгээд газар хөзрийнх нь асуудал, тэжээлийн тарих газар зохион байгуулалт гээд ингээд ийм юмнуудыг нэг цогцоор нь авч үзэх юм бол кластераар зөвхөн хөдөө аж ахуй, мал аж ахуй дээр ч ярьж байгаа юм биш. Ер нь үйлдвэрлэлийн чиглэл бусад салбарууд руу энэ дээрээ нэлээн жаахан бодлого гаргах дээр манайх санаачилгатай ажиллавал ямар вэ гэж.

Ж.Батжаргал гишүүн бол Төв аймагт би энэ хоёр байгуулчихсан кластер фермүүд дээр нь явсан. Тэнд одоо яг өөрсдийнхөө хөрөнгө мөнгийг гаргаад, эрсдэл үүрээд зүтгэж байгаа улсууд үнэхээр зүтгэдэг юм байна лээ. Олон хүмүүстэй. Одоо энэ баруун талын ферм дээр гэхэд хоёр аймгийн заан зогсож байна лээ. Гэр бүлээрээ эхнэр нь хүний эмч. Энэ хотод ажилладаг гэхэд үгүй тэр ерөөсөө тэр фермийг чинь зүгээр эмнэлэг угааж байгаа юм шиг угаагаад зогсож байлаа шүү дээ. 

Энэ зүүн талын кластер байран дээр гэхэд манай сургуулийг төгссөн нэг жаахан 30 хүрч байгаа охин ганцаараа энэ өвлийг 20-иод үнээтэй яах ч үгүй аваад орчихсон байж байх. Зүтгэж байна. Тэгээд энэ юман дээр нэг анхаарвал яасан юм бэ гэж. 

Дараагийнх нь би нэг тодруулж хэлэх гээд байгаа юм бол тэр ер нь нийтээрээ нэг сэтгэлгээ хандлагадаа нэг жаахан өөрчлөлт гаргахгүй бол.  Энэ орон нутгийн ажил хариуцаж байгаа хүнд ийм л давхар үржүүлэх ажлыг хийхгүй бол. 

Тэгээд тэр доод талд нь байж байгаа татвар, мэргэжлийн хяналт, одоо тэгээд л цагдаа юу байдаг юм. Энэ улсууд чинь тэгээд л ерөөсөө отож байгаад л таг чиг чимээгүй байж байгаад л отож байгаад л торгууль чиргүүлээ тавих, дарамтлах, шахалт учруулах ийм л юмаа бодохоос биш аливаа эрсдэл, аливаа алдаа юмнаас урьдчилан сэргийлэх, энэ гаргасан хууль эрх зүй, энэ хуулийн өөрчлөлттэй холбоотой шинэ нөхцөл байдал юмнуудыг танилцуулах, сургалт явуулах ийм ажил бол үнэн хийхгүй байна шүү. 

Тэгээд л ерөөсөө л хүмүүсийг нэг ямар нэгэн байдлаар харцаараа ч болтугай л одоо ингээд л нэг айлгасан ичээсэн, нэг дарамт учруулсан. Бодит дарамт гэдэг чинь тэнд байна шүү дээ. Орон нутагт. Тэгээд энэ орон нутгийн ажил хариуцаж байгаа улсууд үнэхээр одоо энэ сум орон нутагтаа нэг ажлын байр бий болгосон, нэг жижиг үйлдвэрлэл бий болгосон, нэг дотоод, гадаадын хөрөнгө оруулалт татсан энэ хүмүүсээ дэмжиж байгаад ингээд аж ахуй, бизнес эрхэлж байгаа улсуудаа дэмжээд нэг бодитой хөл дээр нь зогсоочихсон нэг ийм сэтгэлгээг л оруулмаар байна. 

Тэгэхгүй бол ерөөсөө л сум, орон нутгийн удирдаж байгаа улсууд юу хийж байна. Зүгээр л ерөөсөө л хандив. Харж харж байгаад л нэг жаахан тариа будаа тарих юм бол тэндээс хандив. Жаахан хадлан авчих юм бол тэндээс хандив. Нэг үйл ажиллагаа явуулна. Хандив. Үгүй ээ, энэ чи ингэж аль юм болгон явах юм бэ. Ийм зүйлийг л би хэлэх гээд байгаа юм. Баярлалаа.

Х.Болорчулуун: Т.Энхтүвшин гишүүн саналаа хэлье.

Т.Энхтүвшин: Баярлалаа. Одоо бид ер нь нэг говь руугаа жаахан анхаарахгүй бол болохоо байлаа. 

Ялангуяа энэ говийн бүсэд дээр энэ хүлэмжийн аж ахуйг хөгжүүлэх, говийн бүсэд амьдарч байгаа энэ иргэдээ энэ төмс, хүнсний ногоогоор хангахгүй бол болохгүй болжээ. 

Сая хэдхэн хоногийн өмнө би энэ хөдөө сумдуудаар явлаа. Сургуулийн бүх багш нартай уулзлаа. Ерөөсөө ярьж байгаа юм нь сургуулийн дотуур байранд байж байгаа хүүхдүүд төмс, хүнсний ногоогоо олж идэж чадахаа больсон гэдэг ийм асуудал ярьж байна. 

Орж ирж байгаа төмс, хүнсний ногоо нь говьд их өндөр үнээр очиж байна. Энэ тал дээр Хүнс, хөдөө аж ахуйн яам болон Монгол Улсын Засгийн газарт тавьж хэлж өгөөч ээ гэдэг ийм асуудал тавьж байна. 

Тэгээд юу хэлэх гээд байна гэхээр Та хэд одоо ингээд л газар тариалан ярихаар л Дархан, Сэлэнгэ ч гэдэг юм уу, Хэнтий, Сүхбаатар, Дорнод гээд л яриад байдаг. Энэ говийн бүсээ ерөөсөө хаячихсан. Тэр говийн бүсэд чинь хүмүүс амьдарч байгаа шүү дээ. 

Тийм учраас Та хэд энэ хүлэмжийн аж ахуй дээр онцгой анхаарах хэрэгтэй. Говийн энэ зарим устай газар дээр нь, тэр атаршсан газар дээр нь бусад шар буурцаг ч гэдэг юм уу, ногоон тэжээл ч юм уу тарих ийм бололцоо боломжоор нь хангаж өгөх хэрэгтэй. Ингэхгүй бол одоо ерөөсөө болохоо байсан байна. 

150 тэрбум төгрөг тавьж өгөөд л байдаг. Хэдэн аж ахуйн нэгж нь хуваагаад л авчихдаг. Үгүй ээ тэгээд говийн бүсийн аж ахуйн нэгж, байгууллага дээр очиж байгаа тэр мөнгө төгрөг гэж ер нь байна уу. Тэр говьд юу гэдэг юм тэр хүлэмж эрхлэх гэж байгаа, хүлэмжийг бий болгож төмс, хүнсний ногоо тарих гэж байгаа энэ хүмүүст ийм бололцоо, боломж байдаг юм уу. Энэ тал дээр та хэд анхаараач ээ. 

Цаашдаа ч гэсэн бид энэ газар тариалангийн асуудлыг ярихдаа энэ газар тариалангийн бүс нутгаас гадна энэ говийн бүсээ дагалдуулж ирж байхгүй бол болохгүй юм байна. 

Тийм учраас энэ зээл байж байна. Зээлийн асуудлыг ч гэсэн энэ говьд юу гэдэг юм ногоо тарьж байгаа, тариалан тарьж байгаа энэ хүмүүстээ бас олгох хэрэгтэй байна. Тоног төхөөрөмжийг ч гэсэн бас олгох хэрэгтэй байна. Энэ урамшууллын асуудлыг ч гэсэн энд шийдмээр байна шүү дээ. 

Хүнд нөхцөлд ажиллаж амьдарч байгаа үнэтэй ус хэрэглэж байгаа, тэнд ард иргэдийгээ төмс, хүнсний ногоогоор хангаж байгаа энэ аж ахуйн нэгж, байгууллага гэдэг бол цаашдаа бас бодлогоор дэмжиж явах ёстой шүү. Та хэд. Өнцгой анхаараарай гэж хэлмээр байна. Баярлалаа. 

Х.Болорчулуун: Би ганц хоёр санал хэлье. Манай улс газар тариалан хөгжөөд 30-аад жил боллоо. Бид тэгэхдээ хөрш орнуудаасаа нэг л юмаар дутуу ажиллаад байгаа юм. Энэ бол талбайн соёлжилт.

Энэ газар тариалангийн талбайг тойрсон мод тарих ажил Хятад ч тэр Орост тэр маш өндөр хэмжээнд байдаг. Энэ бол салхины эрчээс хөрсийг хамгаалж байдаг. Хөрс хамгаална гэдэг чинь цаашлаад ингээд будаан чанарт нөлөөлнө, ургацын чанарт нөлөөлнө. Үүнийг бид төрийн бодлогоор дэмжиж төсөв дээр моджуулах. Одоо ялангуяа тэрбум модны асуудал яригдаж байна. Талбайн захаар моджуулах ажлыг бид тавих ёстой. 

Давхар энэ хашаажуулах ажил нэг хэсэг хийгдэж байснаа зарим аймгууд хийгээд зогсчихсон. Хашаажуулах ажил, моджуулах ажлыг бол одоо яг уялдаатайгаар цаашдаа бид анхаарч ажиллах гол ажлуудын нэг шүү гэж санал хэлье. 

Тэр үрийн талаар нэлээн гишүүд ярьсан. Ер нь энэ жил яах вэ нийт тариалсан талбайн 25 хувьтай тэмцэх хэмжээний элит үр ирсэн гэж байна. Элит үр бол бас ингээд Оросын Холбооны Улс гарах элит үр дээр үнэхээр бас өөрөө стандартаа барьдаг, давхар лаборатори хяналтад явдаг. Гэхдээ бас хэд хэдэн аж ахуйнаас яасан. Бас элит үрний оронд өөр репродукцийн үр оруулсан аж ахуй байгаа юм биш биз дээ. 

Зарим нэг аж ахуйн нэгжийн вагон энэ тэр буухгүй байна гэсэн юм сонсогдож байсан. Ер нь элит үр бол Оросын Холбооны Улс дандаа шуудайтай байдаг шүү дээ. Шуудайгүй ирсэн элит үр энэ тэр байгаа юм уу, үгүй юм уу. Тэрийг бас хэдий асуулт дууссан ч гэсэн бас асуучихмаар санагдаж байна. Тийм. Микрофонгүй ч гэсэн хариулчихаарай гэдгийг хэлье. Баярлалаа. 

Өнөөдрийн Байнгын хорооны чуулган хаасныг мэдэгдье. Гишүүдэд баярлалаа. 

Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 

